
Têgîna neteweya 
demokratîk xwedî 
girîngiyeke dîrokî, 
çandî û civakî ye. Ji 
serdema modernîteya 
kapîtalîst û vir ve, ge-

lek tevgerên civaknasiyê ne di warê 
termînolojiyê de û ne jî wekî zihniyeteke 
bingehîn a ku xizmeta xwezaya civakê 
dike, nekarîne vê têgehê binirxînin. 
Neteweya demokratîk ew netewe 
ye ku tenê bi hevkariyên pirçandî 
re sînordar namîne, di heman demê 
de zemînê guncaw û hevsengiyên 
civakî ji bo takekesan çêdike ku di 
hemû qadên sazîbûnê de biguncîne, 
her çend cudahî pir bin jî. Têgîna ku 
neteweya demokratîk diafirîne ew 
e ku van cudahiyan yekalî bike û 
bigihîne hev û taybetmendiya her 
pêkhateyekê biparêze û di heman 
demê de rêvekirina leza diyalektîkê 
di riya xwe ya rast de bimeşîne.
Neteweya demokratîk bi stûna xwe 
ya bingehîn ku dayik-jin e û çanda 
xwe ya li gel cewhera civakê, hêza 
berxwedanê dide û di nava her kesî 
de rêveberiya cewherî ya ku ji ber-
pirsyariya demokratîk pêk tê diafirîne.
Li vê derê, pîvana bingehîn ew e ku 

xwe bispêre ruhê komînal û berpir-
siyariya kolektîf ku xizmeta hemû 
berjewendiyên kom - civakê dike. 
Her wiha rêveberiya demokratîk ji 
desthilatdariya navendî ya ne piralî û 
dewletparêz re alternatîfa herî guncaw 
e. Ji ber ku rêveberiya demokratîk ne 
tenê ji bo jin û mêr, di warê sazî, pîşeyî, 
malbatî û civakî de jî azadiya tevahî û 
wekheviyê dide hemû endamên civakê. 
Rêvebiriya demokratîk û rêveberiya jin 
û çanda wê nîşaneya mezin a pêkanîna 
nirxên exlaqî û polîtîk di civakê de ye. 
Girîng e ku mirov balê bikişîne ser 
wê yekê ku di neteweya demokratîk 
de modernîteya alternatîf e, ji ber ku 
modernîzma demokratîk e.
Li gorî vê helwest û ezmûna ku hemû 
jinên herêmên Bakur û Rojhilatê Sûriyê 

bi pêkanîna “şoreşa di nava şoreşê 
de” jiyan kirin, ew piştrast in ku ne-
teweya demokratîk û pêşengiya jinên 
hişmend ku ji hemû astengiyên kevin 
rizgarkirî, wê bi xwe re bîne, civakan 
bigihîne asta herî bilind.
Li ser vê bingehê; Hejmara pêncan a 
kovara me ya bi prestîj, hemû aliyên 
xwe yên cihêreng ên asoyên azad û 
rewşenbîrî û nivîsên çandî yên ku bi na-
veroka mijarê ve girêdayî ye, dihewîne, 
ku hewl dide rola jinê di sîstema netewa 
demokratîk de û çawaniya pêkanîna 
vê têgehê ji bo rêzgirtinê nîşan bide, 
ji bo demokratîkkirina hemû gelên 
Rojhilata Navîn.
Em hêvîdar in ku xwendevanên jin û 
mêr ji kûrahiya raman û teza çareseriyê 
sûd werbigirin. 

Navnîşan

Tevî koçberî, dorpêç û êrîşên 
dagirkeriyê yên ku gelê Efrînê 
bi wan re rû bi rû dimîne, dev ji 
kevneşopiyên xwe yên ku dîroka 
kevnar îfade dikin bernade, çi bi 
berxwedanî yan têkoşînê be.
Mihemed Osman, xwendekarê 
pola yazdehan li taxa Tel Rifatê, 
tevî hemû zehmetî û astengiyan 
dixebite û hewl dide ku bigihêje 
xwestek û azweriya xwe ya me-
zin da ku riya xwe ber bi siberoja 
hunerî ve ronî bike.
Ciwanê Efrînî yê bi navê Mihe-
med Osman ê ji navçeya Raco ye 
got: “Em berê li bajarê Efrînê di 
nava aramî û ewlehiyê de dijiyan, 
rewş aram bû. Piştî şoreşa Roja-
va, mafên me yên ku ji destê me 

hatibû standin, bi şoreşê re me 
bi dest xist û em hînî zimanê xwe 
bûn. Ji ber serkeftinên ku herêm 
tê re derbas dibe dewletên mîna 
Tirkiyeyê tirsiya û êrîşeke berfireh 
bi ser bajarê Efrînê de anî da ku 
van destkeftiyan ji holê rake”.
Osman di berdewamiya axafti-
na xwe de got: “Di encama şerê 
ku ji aliyê dewleta Tirk ve hatiye 
destpêkirin, em bi darê zorê ji cih û 
warê xwe koçberî herêmên Şehba 
û navçeya Til Rifatê bûn. Em rastî 
gelek zehmetiyan hatin. Tevî van 
hemû astengiyan jî îradeyeke min 
a mezin hebû ku ez xwendina xwe 
biqedînim û vegerim hunerê ku bi 
vê yekê ez êşên gelê xwe bi huner 
û dengbêjiyê werdigerînim.”

Jina bi navê Suran Heme Ferec 
hem mamostaye, hem jî huner-
mende, li rexa her du pîşeyên xwe 
jî baxçevaniyê dike. Suran dibêje; 
“Ez gelek ji vî karê xwe hez dikim, 
dema ez têm nav baxçeyê xwe de, 
tiştek din nayê bîra min.”
Suran Heme Ferec hem mamostaya 
perwerdeya taybete, hem jî şano-
gere. Suran li rexa her du pîşeyên 
xwe berê xwe daye baxçevaniyê jî. 
Suran girêdayî huner û baxçevaniyê 
dibêje; “Ji bo serketinê bidest bixî, 
pêwîstî bi hewldan û westanê 
heye. Malbata min hertim bi karê 
çandiniyê re mijûl bû, bavê min jî 
karê baxçevaniyê dikir. Ji zarokatiyê 
ve ez di nava xweza, dar û gulan de 
mezin bûme, ji bo vê jî heya niha 

bandora xwe li ser min maye. Bi 
vê re jî ez ji hunerê hezdikim, bira 
û xwişkên min jî hunermendin.”
Suran got ku wê zeviyê xwe kiriye 
baxçe, ji ber ku baxçevanî jî hune-
re, kesên ku ji hunerê hez nekin 
wê nekaribin di nava gulan de jî 
jiyan bikin û wiha pêde çû; “Di 
nava baxçeyê min de hemû cûrên 
darên fêkiyan hene, hêjîr, hinar, 
gûz, beh, sêv, pirteqal, zeytun û 
gelek cûrên din hene.”
Suran da zanîn ku ew bi karê xwe 
gelek kêfxweş dibe û dibêje; “Dema 
kar dikim ez hertişî ji bîr dikim, 
jiyana bi baxçevaniyê cûdaye. 
Her werzek bêhna dar û fêkiyên 
cûda tê, ev bêhna xwe jî bi temamî 
cûdaye.”

Hejmara 5 mîn a kovara Afaq Almeraa derketCiwanê Efrînî Mihemed 
Osman êş û azarên gelê xwe 

bi stiran û hunerê tîne ziman

Huner û baxçevanî hev temam dikin

Hafiz Ahmet Turhalli R-6

Deriyên dojehê vedibin 

Sîpan Şînda R-7

Di gotinên pêşîyan de 
hîmê dijminatîyê

Tûrikê bêderben e:
- Bawerî pê nayê; kengê çi bike, çi bêje 
ne diyar e. 
Yê roja xweş e ne yê roja reş e:
- Bi kêrî rojên giran nayê.
Zikê wî bihîle ye:
- Ne rast e; derewan dike; dixwaze 
me bixapîne; dilê wî xirab e; dixwaze 
tiştna bike.
Zik û pişt jê re nîne:
- Durû ye; ne yê baweriyê ye.

LI SER DÎNBÛN Û BÊAQILIYÊ

Aqilê wî sivik e/aqilsivik e:
- Bêaqil e; kêmaqil e; teredîn e; nezan 
e; ne sazkar e.
Aqilçor e: 
- Bi heman wateyê.
Aqilê sivik barê giran:
- Kesê aqilê xwe bi kar neyne wê karê 
xwe zehmet bike:

Aqilê wî di koşa wî de ye
- Tewtewe ye; bêaqil e.
Aqilê wî di çokên wî de ye:
- Bi heman wateyê.
Aqilê wî di ser kumê wî re ye:
- Bi heman wateyê.
Aqilê xwe xwariye:
- Tiştên beredayî dibêje; tiştên beredayî 
dike.
Aqilê çûkekî di serê wî de nîne:
- Mirovekî nezan e; ji ber nezaniyê rewşa 
wî her tim xirab e.
Belengazê aqilê xwe ye:
- Bi heman wateyê.
Bi cinan ketiye: 
- Dîn bûye; cinoyî bûye.
Çend nîsk ji serê wî kêm in:
- Ji bo kesên aqilê wan sivik tê gotin.
Çiloxwer e:
- Dîne e; bêaqil e.
Daweta mîran agir ket feqîran:
- Beredayî keyfa xwe tîne; ji bêaqilî 

keyfa xwe tîne.
Daweta mîran e, girrê feqîran e:
- Bi heman wateyê.
Daweta duduyan e, girrê hemûyan e:
- Bi heman wateyê.
Ji kerê ketiye: 
- Pir ehmeq e.
Ji kerê we ye maker horî ye:
- Kesê bêaqil be, tiştên bedew û ne 
bedew ji hev nas nake.
Ketiye daweta cinan:
- Aqilê xwe winda kiriye; aqilê wî çeliqiye.
Kewara vala ye:
- Mirovekî bêaqil e; tiştekî nizane.
Li ber tayê tolikê direqise: 
- Aqilê wî sivik e; tewtewe ye.
Li ber taveheyvê direqise:
- Bêaqil e; mirovekî aqilsivik e.
Li ber tava heyvê govendê digerîne:
- Bi heman wateyê.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Nêrgiz Ismayîl

EFRÎN WARÊ BERXWEDAN 
Û TOLHILDANÊ YE

Di 20’ê Çileya 2018’an de fermana dagirkirina bajarê Efrînê ji aliyê  dewleta Tirk a 
qirker û faşîst ve bi pîlaneke navnetewî dest pê kir. Li hemberî êrişên qirkirin û faşîzmê 
gelê Efrînê 58 rojan li hemberî hovîtî û barbariya dagirkeriya Tirk li ber xwe da û 
di 6’mîn salvegera destpêka êrişên dagirkirina Efrînê de jî, gelê Efrînê bi biryare ku 
tekoşîna xwe berdewam bike heyanî ku Efrîn were rizgarkirin.R-3

Hevserokê Encûmana Cîbcîkar a Kantona Cizîrê Telet Yûnis 
10`emîn salvegera damezrandina Rêveberiya Xweser a Kantona 

Cizîrê li tevahî gelên herêmê pîroz kir û 
got, Rêveberiya Xweser ji bo xizmeta gelên 
herêmê û pêkanîna aramiyê wê di demên pêş 
de  gavên mezintir biavêje û ji tevahiya êrişan 
re bibe bersive.R-6

‘Rêveberiya Xweser hêvî û hebûna gelan e’

Ji 18’ê Adara 2018’an heta roja îro 
binpêkirinên dijmirovî yên dewleta Tirk li ser 
Efrînê berdewam in. Li gorî Desteya Mafê 
Mirovan a Efrînê ji  destpêka dagirkirinê 
heta dawiya sala 2023’an, 706 sivîl hatine 
kuştin, ji wan jî 111 jin û 13 zarok bûn.R-5

6 salên berxwedana gelê Efrînê li 
hemberî dagirkerî û qirkirinê 

Festîvala Mîtan 5 
Muhra xwe  Li Dîroka 
Şanogeriya Kurdî Xist 

Cihêwaziya Mîhrîcana 
Mîtan  5’emîn ew e ku 
rihê huner û çanda gelan 
bigihîne hev. Li Şehbayê 
Mîtan ev armanc bi ser 
xist û bi riya şanoyê 
çandên gelên azadîxwaz 
anî gel hev. Ev yek jî bi 
riya komên ku tevlî Mîtan 
bûne hat tekez kirin.R-7

Êrişa li ser girtîgiha Elsînaa ya bajarê Hesekê ku bi hezaran ji çeteyê DAIŞ’ê lê dimînin, 
di salvegra xwe ya duyem de ye. Armanc ji êrişa li ser girtîgehê ya ku di 20’ê Çileya 

2022’yan de pêk hat, têkbirina aramiya  herêma Bakur û Rojhilatê Sûriyê bû. Herwiha 
bi berxwedaniya QSD’ê piştî 7 rojan ji pêngava Gurzê Gelan  374 çeteyên DAIŞ’ê hatin 
kuştin û pêngav bi ser ket, di heman demê de 121 şervanên QSD’ê jî şehîd bûn.R-3

Pêngava Gurzê Gelan hêvî û planên 
dagirkeriya Tirk û DAIŞ’ê têk bir

Bêrîvan bû 
sembola jinên 

şoreşger 
Bêrîvan Agal di nav 
karwanên şehîdên doza 
têkoşîna azadiyê de 
yek ji şoreşgerên herî 
tê nasîn û zanîne. Wek 
jinek ciwan ya Êzidî 
hate dinê. Dema malbat 
koçî Ewropa jî bu her 
di dilê wê de hesreta 
welat hebû û cardin lê 
vegeriya.R-2

Bêrîvan Agal di nav karwanên 
şehîdên doza têkoşîna azadiyê 
de yek ji şoreşgerên herî tê 
nasîn û zanîne. Wek jinek ci-
wan ya Êzidî hate dinê. Dema 
malbat koçî Ewropa jî bu her di 
dilê wê de hesreta welat hebû 
û cardin lê vegeriya. Bêriya 34 
salan di encama pevçunek de li 
Cizîra Botan di oxira doza gel, 
xak û azadiyê de şehîd ket.

Binefş Agal di sala 1966’an de li 
navçeya Bişêrî ya Batmana Bakurê 
Kurdistanê, ji dayîk bû. Malbat 
welatparêz bû. Navê wê ji destana 
Kurdî ya bi navê ‘Cembeliyê Mîrê 
Hekarî û Binefşa Narîn’ girtin û lê 
kirin. Binefş Agal Êzidî ye û wek 
bi hezaran malbatên Êzidî rastî 
zilm û zora netew dewleta Tirk hat. 
Dewleta ku yek reng pergala xwe 
ferz dikir Êzidî dikirin hedef, zilm 
û zor dimeşand. Di encama wê 
zilm û zorê de, sala 1980’yan de 
û di encama zextên piştî darbeya 
12’ê Îlonê koçî Ewropa kirin. Wan 
deman ew 15 salî bû. Ewropa jî ji 
xwe bû cihê hezaran Êzidîdiyên 
ku ji cîh û warên xwe derbeder 

bibin û bi siyasetek zirav ji milê 
sistemên serdest ve dihatin he-
landin. Binefş Agal van rastiyan 
dîtibû û ji ber wê jî berê xwe dabû 
kar û xebatên têkoşîna azadiyê li 
Ewropa dihate meşandin. Malbata 
wê Li Elmanya jiyan dikir, li bajarê 
Celle ku îro jî bi hezaran malbatên 
Êzidî lê jiyan dikin. Demek diçe 
dibistanê lê her dil û mejiyê wê li 
welêt bû, hesret, bêrîkirinek mezin 
jiyan dikir. Sala 1984’an ji bajarê 
Celle tevlî têkoşîna azadiyê bû.
Bi coş, kelecana xwe, heskirin û 
eşqa xwe ji bo welat, civak û doza 
azadiyê pir bilind bubu ku carek 
din berê xwe dabû welatê xwe, 
warê bav û kalan. Lê destpêka sala 
1985’an berê xwe dide Lubnanê, 
li geliyê Bekayê Akademiya Mah-
sum Korkmaz de demek dimîne 
û perwerdeya bîrdozî û leşkerî 
dibîne. Piştre derbasî Rojavayê 
Kurdistanê dibe û li wir jî di kar 
û xebatê de cîh girt.
Sala 1988’an ji bo birêxistinkirina 
gelê Botanê derbasî wê herêmê 
dibe. Li Cizîra Botan dest û zendên 
xwe bada. Li Cizîra Botan îro jî wek 
“Bêrîvana efsanevî” tê nasîn. Qa-
biliyeta wê, welatparêzî, biryardarî 

û jîrbûna wê bandorek pir mezin 
li ser civakê dike.

Bi hezaran zarok navê 
Bêrîvan hildan

Bêrîvan bi eşqeke mezin berê xwe 
dabû Botanê, li wir di nav gelê 
herêmê de pir dihate heskirin. 
Lê xiyanetek pêktê ku cihê wê 
tê îhbar kirin. Mala lê ye dema 
ku agahî dighêje artêşa Tirk der-
dora malê di 16’ê Çile ya sala 
1989’an dorpêç dike, ji bo ziyan 
negihêje ferdên malbatê Bêrîvan 
wana ji mala wan derdixîne û li-
berxwedide. Di wê pevçûnê de 
şehîd dikeve. Îro jî li Cizîrê gora 
Bêrîvanê mîna cihekî pîroz tê dîtin 
û parastin.
Şehadeta wê bû hêzek mezin ji 
bo civakê û bi hezaran malbat 
navê Bêrîvan li zarokên xwe ki-
rin, bi mebesta bîranîna Bêrîvan-
Binefş Agal. Gelek rêxistinbûn, kar 
û xebat bi navê wê hate tacîdar 
kirin û meşandin. Bêrîvan–Binefş 
Agal yek ji şehîdên herî tê nasîn û 
heya roja îro jî bandora wê gelek 
heye. Li ser navê wê stran, hel-
best, pirtûk jî hatine nivîsandin.

Festîvala Mîtan 5 yê şano ku bi diruşmeya 
`Veger Nêz E, Bi hêvî Ne` Li ser xaka 
Şehbayê di 10’ ê Çile de ji aliyê Tevgera 
Çand û Huner ya kantona Efrîn û Şehbayê 
û komîna sînama hatibû destpêkirin 8 rojan 
dewam kir. Di 18’ê mehê de bi xelatkirina 
kom û kesayetên ku tevlî festîvalê bûne, 
her wiha bi şahiyekê hat bi dawî kirin. 
Festîvala Mîtan yê şano mîrasa xwe ji 
bajarê Efrînê digire. Mîtan beriya Şer 3 
mewsimên wê di Efrînê de hatin li dar 
xistin. Piştî şerê ku ji aliyê dagirkeriya 
Tirkiyê ve hatiye destpêkirin û gelê Efrînê 
di 18’ê Adara 2018’an de bi darê zorê 
koçberî herêma Şehbayê bûne, festîvala 
Mîtan careke din bi rihê berxwedanê 
festîvala 4’emîn bi derfetên herî kêm li 
dar xistin. ew serkeftina ku hatiye jiyan 
kirin piştî koçberiyê hêşt ku Festîvala 
Mîtan 5 bi armancên berfirehtir û zengîntir 
were pêşxistin. 

`Mîtan 5 Sînorên Bakur û Rojhilatê 
Sûriyê derbas kir`

Festîvala Mîtan di mewsima xwe ya 
pêncemîn de bi diruşmeya ̀ Veger Nêz E, 
Em Bi Hêvî Ne` hat orgenîzekirin. Festîval 
li ser asta Bakur û Rojhilatê Sûriyê hat 
amedekirin, her wiha armanca ku sînorên 
Bakur û Rojhilatê Sûriyê derbas bike ev 

armanc bi tevlîbûna komên şano ji Başûrê 
Kurdistanê ji bajarê Kerkukê hat pêkanîn. 
Mîtan 5 bi pêşkêş kirina 7 şanoyan hat 
amede kirin. Komên ku tevlî festîvala 
Mîtan bûne ji bajarê Hesekê bi şanoya bi 
navê ̀ Kiş mîr`, ji bajarê Reqa yê bi şanoya 
`sazkirina li ser xeltikên bendewariyê`, 
ji bajarê Kobanê bi şanoya `Çakûç`, ji 
bajarê Kerkukê bi şanoya ̀ Ne rewa`, her 
wiha ji helebê bi şanoya `Nêrînek`, her 
wiha bi ser navê Efrînê bi şanoya ̀ Tîrêj` 
û `Çeper` tevlî festîvalê bûn. 
Di roja dawiyê de koma bajarê Reqayê şa-
noya xwe pêşkêş kir û piştî wê bernameya 
dawiya festîvalê hat dest pê kirin. Di dest 
pê kê de axaftin bi ser navê rêveberiya 
herêmê heval Ferhan û ji aliyê Kevana 
Zêrîn Şêrîn Reşîd hatin kirin. 
Her wiha ji aliyê komîteya amedekar ya 
ferstîvalê hemû sazî, destgeh û aliyên ku 
di festîvalê de ked dane û bûne alîkar bi 
sipasnameyekê hatin xelat kirin. her wiha 
di dawiya festîvalê de ji aliyê komîteya 
nirxandinê ve ji bajarê Kerkukê birêz 
Şeko Omer çend têbînî û pişniyar hatin 
pêşkêşkirin. Her wiha kom û lîstikvanên 
ku asta yekemîn di festîvalê de wergirtine 
hatin xilat kirin. li ser asta festîvala Mîtan 
5 baştirîn derhêne mamoste Mihidîn Er-
selen yê ku şanoya `Tîrêj` amede kiriye 
hat xilatikirin. Her wiha xilata baştirîn 
lîstikvan di asta yekemîn de ji bajarê 

Hesekê şanoger Azad Hecî Mihemed 
yê şanoya `Kiş mîr`, şanoger Nalî Esker 
a şanoya ̀ Ne rewa` ya Kerkukê, şanoger 
Zeyneb Mihemed a şanoya `Tîrêj` ya 
Efrînê wergirtin. 
 Festîvala Mîtan 5’emîn di dawiyê de tekez 
kir ku wê bi rihê hevgirtin û berxwedanê 
wê festîvala 6 emîn li ser xaka bajarê 
Efrînê li dar bixin. Di dawiyê de festival 
bi guvend û sitranên Kevana Zêrîn û 
tevgera çand û hunerê hat bi dawî kirin.

`Soza ku Mîtan bibe festîvaleke 
navnetewî hat dayîn` 

Festîvala Mîtan ya 5 emîn di mercên 
zehmet yên koçberî û dorpêcê de hat li 
dar xistin. encamnameya ku ji festîvalê 
hatiye derxistin tekez kir ku ne siyaseta 
dorpêçê û ne jî pilanên ku li ser gelê 

herêmê tên meşandin dikarin îradeya 
afirandin û pêşketina çand û hunera 
gelên azadîxwaz asteng bike. di Mîtan 
5 de hêviya rizgarkirina Efrînê mezin bû 
û gavên ku hatine avêtin şoreşa çandê 
temsîl dike hat tekez kirin. û soza ku Mîtan 
bibe festîvaleke navnetewî hat dayîn. 

`Di Mîtan de jinê hebûna xwe 
îsbat kir`

Di festîvala Mîtan de roleke serke ya 
pêşengtî û beşdarbûna jin hat dîtin. 
Jinê di asta derhênertî, daner, lîstikvan 
û beşdarbûnê de hebûna xwe di aliyê 
çand û hunera kurdewariyê de îsbat kir. 
di hemû şanoyên ku hatine pêşkêş kirin 
de jinê rola xwe bi awayekî serkeftî bidawî 
kir û ev yek di nirxanidna şanoyan de 
hat dîtin. 

Kampa Roj dikeve gundewarê 
bajarê Dêrikê yê girêdayî Kantona 
Qamişlo. Ev kamp piştî Kampa Holê 
ya girêdayî bajarê Hesekê yek ji 
kampên herî metirsîdar e. Kampa 
Roj a ku ji aliyê Rêveberiya Xweser 
ve di sala 2015’an de hat avakirin, 
nêzî 800 malbatî têde hatine bi cih 
kirin. Herwiha li kampê 2 hezar 
û 500 kes dimînin û hemû jin û 
zarokên û piraniya wan penaberên 
ji Iraq, gelek bajarên Sûriyeyî tevî 
malbatên çeteyên DAIŞ’ê yên ji 
neteweyên Ereb û Ewropî ne ku 
di şerê li dijî DAIŞ’ê de li Rojhilatê 
Firatê ji milê Hêzên Sûriyeya 
Demokratîk QSD’ê hatine girtin.
Kesandira Botaxe yek ji jinên DAIŞ’Î 
ku ji Belçîka ye û ji bo tevlîbûna 
nava çeteyan di sala 2013’an de, 
berê xwe dabû Sûriyê. 
Kesandira di sala 1995’an de li 
Belçîkayê ji dayîk bûye. Her wiha 
ew li Belcîkiya bi kesekî belçîkî re 
zewiciye. Piştî demeke dirêj ji ze-
waca wê, hevjînê wê ji bo tevlîbûna 
nava komên islamî yên tûndrew 
berê xwe dide Sûriyê û li Sûriyê 
tevlî nava Çeteyên DAIŞ’ê dibe. Piştî 
mehekê ji hatina hevjînê wê, ew jî 
di Cotmeha 2013“an de berê xwe 
dide Sûriyê û dighêje hevjînê xwe.
Kesandira di destpêkê de bi riya 
balafirê ji Belçîka berê xwe dide 
bajarê Istanbolê, Pişt re ji Istanbolê 

jî berê xwe dide bajarê Rihayê 
yê Bakûrê Kurdistanê. Piştî çend 
rojan li Rihayê dimîne, berê xwe 
dide Sûriyê û li bajarê Girê Spî 
bi cih dibe. Nêzê 2 mehan li Girê 
Spî dimîne û diçe bajarê Reqayê 
li cem hevjînê xwe yê ku endamê 
DAIŞ’ê ye.
 Alêksandira behsa sedema hatina 
Sûriyê dike û wiha dibêje: “Bi rastî 
tişta herî zêde ez ditirsiyam ew bû 
ku hevjînê min, min berde. Ji ber 
ku her dem ji min re digot heger 
ti neyê Suriyê, ezê te berdim û li 
Suriyê bi jineke din re bizewicim. 
Ev bû sedema hatina min ji bona 
Sûriyê. Min hisab nedikir wê çi bi 
serê min were, tenê hizrandina 
min ew bû ku bighîjim hevjînê xwe. 
Hevjînê min yê ku di nava çeteyên 
DAIŞ`ê de bû, em çar salan li bajarê 
Reqayê man.”

‘Jiyana di bin destê DAIŞ`ê de 
dijwar bû’

Kesandira wiha berdewamî da 
axaftina xwe û got: “Ez di bin navê 
Dewleta Îslamî de wek girtî dijîm, 
min nikarîbû bi rihetî biaxivim û bi 
rihetî derkevim kolanan. Jiyana di 
bin destê DAIŞ`ê de dijwar bû. Ji 
ber ku wê ji destên çeteyên DAIŞ’ê 
gelek îşkence xwar. Çeteyên 
DAIŞ’ê gelek sûcên dijmirovî mîna 
kufrî, tecawiz, şerjêkirin, işkence 
û kuştin pêktanîn. Jiyana wan pir 
qirêj bû û ne ligorî pîvanên islamê 
bû, ji ber vê yekê jiyana min bi tiris 
bû. Min hewl da ku ji wan birevim, 
lê belê di wê demê de qanûnên 
tund ji bona kesên ku diervin ji 
aliyê çeteyên DAIŞ’ê ve hatine 
danîn. Biryar ew bû ku her kesê 

ku hewl bide bireve, wê werin da-
rizandin, ji ber vê yekê ez gelekî 
tirsiyam. Armanca min ew bû ku 
ez birevim û vegerim welatê xwe. 
Cara yekem dema ku min xwest 
birevim ez keşif bûm, ji bona wê 
yekê şîret, hişyarî û cezayên tûnd 
li ser min pêkanîn.”

‘YPJ hêviya azadiyê ye’

Kesandira bal kişand li ser pêvajoya 
rizgarkirina Reqayê ji çeteyên 
DAIŞ’ê û reva wê ji çeteyên DAIŞ`ê 
û wiha got: “Hevjînê min ji min re 
got ku Hêzên Sûriya Demokratîk 
bajarê Reqayê dorpêç kirine û 
kêm maye ku bighîjin me jî. Di wê 
demê de min nikarîbû kêfxweşiya 
xwe veşêrim. Tenê min dixwest 
ku ez xwe ji agirê DAIŞ`ê xilas 
bikin. Piştî mirina hevjînê min li 
bajarê Reqayê, şansê min ê revê 
zêde bû. Hewldanên min yên revê 
bi ser neketin. Ji ber koma ku 
em dibirin navçeyeke din a ewle 
ya girêdayî DAIŞ`ê û tundrew û 
bîrdoziya DAIŞ`ê bûn. Çeteyên 
DAIŞ`ê min ditirsandin ku ez ve-
gerim welatê xwe, wê demê wê 
dewlet min bidarve bike, tenê ji bo 
ku ez careke din hewledanê revê 
nekim. Piştî wê jî min di canê xwe 
de parçe xwarin û birîndar bûm. 
Piştî ku min dest bi astengkirina 
tevgera wan kir, min avêtin kola-
nan. Min biryar da ku xwe radestî 

Yekîneyên Parastina Jinê YPJ`ê 
bikim. Ji ber ku Yekîneyên Paras-
tina Jin hêviya min a azadiyê bû.”

‘Yekemîn jina DAIŞ’ê ku niqab 
û hicab li kampa Roj rakir’

Kesandira Botax di dawiya axaftina 
xwe de diyar kir ku piştî derbaski-
rina wê ji kampa Roj re, di demeke 
kin de hicabê ji serê xwe radike 
û bi vê yekê li ber çavê kesên 
derdora xwe weke ji dînê islamê 
derketî û kifir kirî lê tê meyzandin û 
wiha got: “Ez hin caran vedigerim 
hicabê, gelek caran gef li jiyana 
min, ji aliyê jinên li kampê yên ku 
hîn hişmendiya DAIŞ’ê bi wan re 
heye dihate xwarin. Ez dixwazim 
vegerim welatê xwe û dixwazim 
dîsa vegerim jiyana xwe di nava 
malbata xwe de. Her wiha mîna 
şensekî duyemîn ez dixwazim ve-
gerim jiyana xwe ya berê li welatê 
xwe. Tecrûbeya di bin siya çeteyên 
DAIŞ’ê de, di çar salên ku min li 
bajarê Reqayê derbas kir, ne hesan 
bû. Ez bang li rayedarên welatê û 
hemû saziyên navnetewî dikin ku 
min vegerînin welatê min.”

JIN2 7 ÇAND Û WÊJE

Zana Roj/ Şehba

Birûc Resûl/Qamişlo

Navenda Nûçeyan

‘YPJ`ê ji bona hemû jinan hêviya azadiyê ye’

Bêrîvan bû sembola jinên şoreşger 

Jina belcîkî Kesandira Botax li pey hevjînê xwe ji Belçîkayê hat Sûriyê. Her wiha kesandira diyar kir ku rizgarkirina Reqayê ji bo 
wê ji nûve hêviya jiyanê bû û bi alîkariya Yekîneyên Parastina Jinê YPJ`ê ji bo wê hêviya azadiyê bû. 

Cihêwaziya Mîhrîcana Mîtan  5’emîn ew e ku rihê huner û çanda gelan bigihîne hev. Li Şehbayê Mîtan 
ev armanc bi ser xist û bi riya şanoyê çandên gelên azadîxwaz anî gel hev. Ev yek jî bi riya komên ku 
tevlî Mîtan bûne hat tekez kirin. 

Çand hevgirtin û yekitiya civakê ye

Festîvala Mîtan 5 muhra xwe li dîroka 
şanogeriya kurdî xist 

Mirovan bi hêsanî civakbûyîn ava 
nekirine. Dem û dîrokeke dirêj, mirov 
wekî hemû zindîwarên din takakesî 
jiyane. Çi ji ber şert û mercên xwezayî 
û çi jî ji ber jîndarên din gelek zor û 
zehmetiyên mezin kêşane.

Mirovan bi hêsanî civakbûyîn ava neki-
rine. Dem û dîrokeke dirêj, mirov wekî 
hemû zindîwarên din takakesî jiyane. 
Çi ji ber şert û mercên xwezayî û çi jî ji 
ber jîndarên din gelek zor û zehmetiyên 
mezin kêşane. Her kêliya jiyanê bi dîtin, 
bihîstin, hest û hîsan tecrube kirine. Li 
gorî tecrubeyan ji bo xwe qada jiyanê 
ava kirin e. Bêguman ev qonexeke dûr 
û dirêje ku bi xwe re rê li ber şoreşên 
mezin vekiriye.
Em ji hemû bermahiyên bi destê mirovan 
hatine afirandin re çand dibêjin.  Çand 
wekî hemû berheman bi destên mirovan 
ji hest, raman û fikrê mirovan hildibere. 
Yanî hilberînek ji manewiyatê ye. Ew 
manewiyate ku civakbûyînê diafirîn e. 
Belê çand û pergelên çandî ne tenê di 
warê madî de, di heman demê de bi 
nirxên xwe yên manewî û exlaqî mirovahî 
û civakbûyînê pêş dixe. Di heman demê 
de çand di navbera mirovan de rista gi-
handina hev û avakirina yekitiyê dileyze. 
Tu pergaleke civakî-çandî ji nişka ve mîna 
ku ji ezmanan ve hatibe, derneketiye 
holê. Di gelek qonaxên dijwar re derbas 
bûye. Di heman demê de wendabûna 
wê jî ji nişka ve pêk nayê. Wekî civaka 

kurd her çiqas di warê bawerî û çandî 
di çerxeke dijwar a dewlet, şaristanî û 
baweriyên serdet re derbas bûbin jî hêj 
çand û baweriya xwe ya resen dijîn. 
Çawa ku her civak xwedî dîrokek e, divê 
bê zanîn ku ew dîroka civakê bi çanda 
wê ya ji hezarê salan ve tê teşe girtiye.

Rabûrdiya mirovahiyê

Li vir a girîng ew e ku her mirov xwedî 
hişmendiyek xwenasiyê be. Heke mirov 
serboriya civak û mirovahiyê nizanibe, 
bi tevahî fêhm neke û weteyê nedê 
dê nirxandina aîdatên mirov û civakê 
jî kêm be. Lewre serpêhatiyên salan 
ên civakan û qonaxên ku tê re derbas 
bûne, bi hêsanî nebûye. Dîsa ku mirovên 
rabûrdiya mirovahî û civakbûyînê niza-
nibe dê ji çanda madî û manewî jî tiştekî 
fêhm neke. Ji lewre jî  her çand xwedî 
rabirdûyeke zindî û domdar e.
Ji ber vê yekê dema em bala xwe didinê; 
bi hêsanî em dibînin ku di nava ferdên 
heman civakê de bi çanda madî û manewî  
hevpariyek heye. Ev çand e ku rê li ber 
rewşeke hevpar, hiş û hişmendiyeke 
hevpar, bi kurtî nasnameyeke hevpar 
vedike. Di navbera ferdên civakekê de ku 
di pêvajoyeke dîrokî ya dirêj de girêdanên 
xurt û neşikestî çêdibin. Çêbûneke hev-
par a derûnî, giyanî, wekhevî û hev-
pariyeke jiyanî ye. Van binyadên heyî 
yên çandî, nirxên derûnî yên hevpar û 
taybetmendiyên herî bingehîn in. Ji ber 

vê yekê jî bawerî, hest û ramana hevpar 
û ev pêkhatina giyanî ya di nava ferdên 
civakê de ku ji heman çandê têrbûyî, 
weke qadeke ku civakê digihîne hev, 
bi hêz dike û li ser piyan digire ye. Ev 
girêdanên giyanî û exlaqî yên hevpar,  
li pêşberî her cure tofanên herî  dijwar 
jî  civakê li ser piyan dihêle.

Dixwazin mîrateya çandê tune 
bikin

Aşkera ye ku hemû hêzên serdest ên 
kolonyalîst û emperyalîst ji dîrokê heta 
niha ji bo civakê lewaz bikin, civakbûyînê 
ji holê rakin, berxwedana civakê bişkînin 
û tune bikin bi her awayî çandê ji xwe re 

dikin hedef. Dixwazin mîrateya civakê 
ya çandî û dîrokî tune bikin û rê li ber 
tarîtiyê vebikin. Lewma jî  bi her awayî 
êrîş dikin. Ev rêbaza herî zêde ku ser-
dest bi kar tîne ye. Civaka kurd, yek ji 
wan civakan e ku herî zêde dewlet û 
desthilatan êrîşî çanda wê kiriye û hîna 
jî rastî êrîşên dijwar tê. Ji ber vê yekê 
em wekî kurd dikarin baştir fêm bikin; 
dewlet û desthilatan her tim hewil daye 
dîroka kurdan serobino bikin, nirxên 
wan  talan bikin, dewlemendiyên çandî 
bi tevahî desteser û wêran bikin, yekîtî 
û tifaqa wan bişikînin, lewma jî her cure 
êrîş pêş xistine.

 Di gotinên 
pêşîyan 
de hîmê 

dijminatîyê
Sîpan Şînda

Pîr bike lê jibîr neke. Destê xwe 
dane li ser wijdana xwe, ew 
dijminekî bi bext e, ne bê bext e. 
Divê mirov bextê mêran xirab neke. 
Di nava Kurdan de her çend neyartî 
çêbûbe jî, wan heqê neyarên xwe 
yê merdemêr nexwarine. Gelo di 
neyartîyê de bext heye? Ango mirov 
dikare baweriya xwe li dijminê xwe 
bîne? Heke neyartî di navbera mirov 
de hebe, mirov çawa dikare baweriyê 
li neyarê xwe bîne? Gelo ev mihelê 
aqila ye ku mirov baweriyê li neyarê 
xwe bîne?
Bê goman na, mirov nikare baweriyê 
li neyarê xwe bîne. Yê ku baweriyê 
li neyarê xwe bîne, ehmeq e! Ev 
neyartiya ku ez behs dikime, ne ne-
yartiya ku mîna devjeniya di nevbera 
du cîranan de ye. Ya ku ez behsê 
dikime, neyartiya di navbera eşîr, 
qebîle, qewm, netew, yan ji dewle-
tan de ye. Dema neyartî di navbera 
du aliyan de derdikeve, her alî li 
gorî wê tevdigerine û tevdîrên xwe 
digirine. Girêdayî dijminatiyê, di 
nava civakê de gelek gotinên pêşîyan 
û biwêj hene ku li ser dijminatiyê 
hatîne gotin. Dibêjine: 
Pîr bike lê jibîr neke. Bê goman di 
jiyanê de gelek tişt bi serê mirovî 
tên. Lê hinek tişt hene ku divê mirov 
jibîr neke. Ev gotina pêşîyan, bi 
taybetî ji bo tiştên ku neyarê mirovî 
li serê mirovî tîne tê gotin. Dibe ku 
hemî dema fersenda mirovî nebe ku 
mirov tola xwe ji neyarê xwe hilîne; 
lê dibe ku carna fersend bikevin di 
destê mirovî de ku mirov tola xwe ji 
neyarê xwe hilîne. Jiber wê divê mi-
rov xirabiyên neyarê xwe jibîr neke. 
Dijminê baban nabin dostê lawan. 
Rast e, li gorî serhatiyên civakê, 
yên ku neyartiya bab û bapîrên 
mirovî kiribin, nabe ku dostaniyê 
ji mirovî re bikine. Her çend carna 
berjewendiyên wan bikeve li cem 
mirovî jî, lê dema berjewendiyên 
wan ji cem mirovî xilas bîn û keysê 
xwe li mirovî dîtin, ewê ji piştve 
derba xwe li mirovî bidine. 
Dijminê te gêrik be ji hesabê wî 
bike. Heçî em Kurdin em neyarê 
xwe her û her tine dibînine. Lê ev 
xeletiyeke mezin e. Neyarê mirovî 
çiqas kiçik û bê quwet be jî, divê 
mirov hesabê jêre bike. Heke mirov 
bê hesab be, wê mirov perîşan bibe. 
Jiber ku dibêjine:
Neyartî paletî ye. Belê, li gorî vê 
gotina pêşîyan, çi ji mirovî bê mirov 
dikare bi serê neyarê xwe bîne. Ya 
rast divê Kurd vê yekê ji herkesê 
baştir bizanin; jiber ku neyarên 
Kurdan hecgo paletîyê bikine, girtine 
Kurdan û wan qetil dikine. Ji ber wê 
pêşîyên Kurdan gotine:
Bext ji romê re nîne! Rast e, ne bext 
ne ji bawerî ji roma reş re heye. 
Tu wan heta êvarî li ser pişta xwe 
bigerînî, dema te ew danîn ewê berê 
xwe ji te ba bidine û heke ji wan bê 
wê ji piştê ve derbekê ji li te bidine. 
Li gorî serhatî û serborîyên civakê 
hinek gotinên erênî jî di derheqê 
neyaran de hatine gotin. Dibêjine:
Dijminê bi aqil ji dostê bê aqil çêtir 
e. Rast e, kesên bê aqil bin, her tim 
ji mirovî re bar in. Çi dostê mirovî 
bin, çi maligiyê mirovî bin, çi cîran, 
heval yan jî neyarê mirovî bin. Lê 
kesên bi aqil bin, neyarê mirovî bin 
jî, hemî dema hewl nadine ku zererê 
bidine mirovî. Ewê li ber ya xwe 
bisekinin, dema keysê xwe dîtin wê 
derba xwe li mirovî bidine. Lê kesên 
bê aqil weke nêre kerên biharanin; 
hema kengê zira wan bê, ewê biziri-
ne. Nabêjin ev ne cih û demê wê ye. 
Ji ber wê divê mirov hem ji dost hem 
jî ji neyarê bê aqil dûr be. 

Berdevka Meclîsa Jinan a DEM 
Partiyê Halîde Turkoglû diyar kir 
ku êrîşa 18’ê Çileyê li Kerkûkê li 
dijî aktîvîsta jina Kurd hatî kirin, 
qirkirineke siyasiye.

Berdevka Meclîsa Jinan a Partiya 
Wekhevî û Demokrasiyê ya Ge-
lan (DEM Partî) Halîde Turkoglû, 
têkildarî geşedanên heyî li Naven-
da Giştî ya DEM Partiyê daxuyanî 
da. Turkoglû, diyar kir ku jinan 
di tevahiya salê de li dijî tundî û 
komkujiyan li ber xwe dane mîna 
Sakîne Cansiz, Fîdan Dogan û 
Leyla Şaylemez ên di 9’ê çileya 
2013’an de li Parîsê hatin qetilkirin 
û jinên din bi bîr anî.
Halîde Turkoglû wiha got: “Yên 
Rosa, Sakîne, Sêvê û Nagihan qetil 
kirin duh li Kerkûkê careke din xwe 
nîşan dan. Çalakvana jin Firyal 
Silêman Xalîd ku ji bajarê Hesekê 
yê Bakur û Rojhilatê Sûriyeyê 
hatibû Kerkûkê, hat qetilkirin. Ev 
qirkirineke siyasî ye. Em hêzên li 
pişt vê komkujiyê baş nas dikin. 
Dema aktîvîsteke jin li nava kolanê 
tê qetilkirin, em destûr nadin ku 
weke ‘lêpirsîn hatiye destpêkirin’ 
bê avêtin. Hêzên ku Nagihan qa-

tilkirin. Eşkere bike û sûcdarên ku 
heq dikin ceza bike. Hûn ê nikaribin 
têkoşîna me bi komkujî û qetlîaman 
têk bibin. Em ê bi baweriya xwe ya 
têkoşîna azadiya jinê bi ser bikevin, 
ne bi desthilatdariyên serdest ên 
mêr. Têkoşîna jinan a wekhevî û 
azadiyê wê bi ser bikeve.”
Halîde Turkoglû bal kişand li ser 
Nobeta Edaletê silav û wiha got: 
“Têkoşîna wan a adil û bi rûmet 
têkoşîna me ye, daxwazên wan 
daxwazên me ne. Ez kongreya 
Partiya Sosyalîst a Bindestan, 
Meclîsa Jinên Sosyalîst pîroz dikim 
û serkeftinê ji wan re dixwazim. 
Ez beşdarên konferansa ‘Zincîra 
Bêdengiyê: Hilweşandina Dîwarên 
li Dora Girtiyên Jin ên Siyasî’ ku ji 
aliyê TJA’yê ve di 13-14’ê çileyê de 
hat lidarxistin silav dikim û dibêjim 
girtiyên siyasî yên jin rûmeta me 
ne. Rêya me rêya heqîqet û edaletê 
ye. Rêya wekhevî û azadiyê ye. 

Tu barîkat, tu astengî dê li pêşiya 
rêwiyên vê rêyê nemîne.”
Di berdewamê de Halîde Turkoglû 
bal kişand ser binçavkirinên di 
15’ê çileyê de û ev tişt anî ziman: 
“Li 28 bajaran operasyon pêk hat 
û bi dehan rêhevalên me hatin 
binçavkirin. Kesên ku hatin bin-
çavkirin, dayikên ku bi rojane di 
nav çalakiya Nobeta Edaletê de 
cih digirin, jinên ku li dijî tundiyê li 
ber xwe didin, rêveberên komele 
û aktîvîstên ku têkoşîna azadiya 
jinê didin hatin binçavkirin. Li vî 
welatî diz, êrîşkar, tecawizkar û 
kujer nayên darizandin. Kiryar 
û rêxistinên ku sûc dikin nayên 
girtin û nayên darizandin. Jinên 
ku alîgirê azadî û edaletê tên bin-
çavkirin. Îktîdar ji têkoşîna aza-
diya jinan ditirse. Ev operasyon 
operasyona tolhildanê ye. Divê ev 
bêhiqûqî bi dawî bibe û jinên ku 
hatin binçavkirin demildest bên 
berdan. Em her bêjin ‘Daxwaza 
bi dawîkirina tecrîda li hemberî 
Birêz Ocalan ne sûc e’ Kesên 
ku tecrîdê kûr dikin sûc dikin. 
Têkoşîna li hemberî tundiyê ne 
sûc e, kesên ku tundiyê diafirîne 
sûc dike. Kesên ku cezayên êrîşkar, 
kujer û tecawizkaran kêm dike 

sûc dike.
Ger hûn difikirin ku dayik û jinên 
ku hatine binçavkirin dê paşve 
gav bavêjin, hûn şaş difikirin. Her 
wiha gotinên me ji medyaya alîgir 
a li hemberî hevalên me yên jin 
nûçeyên derew çêkirine heye; yên 
ku di bin rêberiya hikûmetê de 
tevdigerin, para wan a herî hindik 
ji prensîbên rojnamegeriyê nînin. 
Ez ê bibêjim şerm bike, ger şermek 
we hebûya hûn ê van nûçeyan 
çênekin. Cihê xwe bizanibin. Hûn 
nikarin navê TJA’yê bi pênûsa 
xwe qirêjî bikin. Em destûrê na-
din. Têkoşîna azadiya jinên kurd 
bi ked û bedelên mezin heta roja 
îro hatiye. Kevneşopiya wê kev-
neşopiya berxwedan û têkoşînê 
ye. TJA avabûna kesên ku li dijî 
desthilatdariya serdest a mêr bi 
rêxistinbûna xwe ya bi tevgera 
jinên tirk re mezinkirina têkoşînê 
ye. Kesên mereq dikin bila zêde 
dûr nekevin û li salonên dadgehê 
li darizandina hevalên me yên di 
Doza Komploya Kobanê de îro 
girtî ne binêrin. Bila di danişînê 
de li îfadeya îradeya Ayla, Seba-
hat, Fîgen û herî Halîde Turkoglû  
dawî jî Gultanê binêrin. Wek Gul-
tan Kişanak got, jinên kurd ji vê 

hikûmetê sûdmend in. Hikûmet 
deyndarê jinên ku li dijî îstîsmara 
kedê kargehan vediguherînin 
qadên berxwedanê. Divê em ji 
vê desthilatdariya ku jiyana me 
dizîne, bi polîtîkayên bêcezahiştinê 
kujeran diparêzin, me bi awayekî 
bêhiqûqî di girtîgehan de dîl di-
girin û sûcên li dijî jinan pêk tîne, 
bikevin nava tevgerê.”
da zanîn ku di sala 2023’yan de 
315 jin hatine qetilkirin û wiha dirêjî 
da axaftina xwe: “Wan bi gotinên 
xwe sûcên ku li dijî jinan kirine îtîraf 
kirin. Di sala 2023’yan de 315 jin 
hatin qetilkirin. 248 jin bi guman 
mirine. 28 jin tevî biryara parastinê 
nehatine parastin, Wezîrê Dadê 
yê vî welatî herî dawî daxuyanî 
da û got ‘Em ê ji niha û pê ve 
daxistina rewşa baş ya kêmkirina 
cezayê bicîh neyînîn.’ Ev îtîrafek e. 
Qebûl e ku heta niha kujerên jinan 
bi van daxistinan hatine parastin. 
Ew têra xwe bêşerm in. Di dema 
îktîdara AKP’ê de kuştina jinan ji 
hezar û 400 zêde bûye. Hêrsa wan 
a li hemberî jinan her zêde bûye. 
Çend kuştina jinan zêde dibe jî 
berxwedan û têkoşîna jinan a li 
hemberî kuştina jinan jî zêde dibe. 

Di 20’ê Çileya Paşîn, 2022’yan 
de, çeteyên DAIŞ’ê êrişî girtîgeha 
El-Sînaa ya ku bi hezaran çeteyên 
DAIŞ’ê digre nava xwe, kirin û ge-
lek komên xwekujiyê jî tevlî êrişê 
bûn. Di destpêka êrişê de;  çeteyan 
bi zanebûn erebeyeke barkirî ji 
teqemeniyan li deriyê sereke yê 
girtîgehê ji sê aliyan ve teqan-
din.  Herwiha çeteyên DAIŞ’ê bi 
armanca dorpêçkirina  girtîgehê,  
armancgirtina QSD’ê û derxisti-
na çeteyan, êrişî girtîgehê kirin. 
Li kêleka vê êrişê jî bi hezaran 
çeteyên di girtîgehê de, êrişî Hêzên 
Ewlekariya Hundirîn û xebatkarên 
girtîgihê yên din kirin, erebeyeke 
mezin ku barkirî bû bi çek û cebil-
xane jî nêzî deriyê girtîgehê bû û 
da ku çeteyên girtî  bi çekan dabîn 
bike û wan birevîne. Êrişa ku rû da 
pilankirî bû, çeteyan tunel di taxên 
weke Xwêran û Zuhûr kolandibûn. 
Herwiha bi riya wan tunelan piştî 
kontrolkirina Girtîgeha Elsînaa, 
taxa Zihûr û Giwêran bixin bin 
kontrola xwe de. 

Destpêkirina pêngava 
Gurzê Gelan

 
Di çarçoveya  pêngava ‘Gurzê 
Gelan’ de QSD’ê li derdora 
girtîgehê, li taxên Hesekê û li 
herêmên Dêrezorê û Reqqayê 
li dijî çeteyên  DAIŞ’ê dest bi 
pênegavekê kirin.  Hêzên QSD 
û Hêzên Ewlekariya Hundirîn da 
ku çeteyên DAIŞ’ê bêhêz bikin û  
têk bibin, bi istiratîjiyeke mezin 
li hember  çeteyên êrîşkar tev-
geriyan. Di encamê de;  Careke 
din hemû çeteyên girtî yên ku ji 
girtîgihê reviya bûn, hatin girtin û 
şandin girtîgehên din yên li herêma 
Bakur û Rojhilatê Sûriyê. Ji bo ku 
ziyan negihe can û malên welatiyên 
Hesekê û ji bo parastina zarokên 
çeteyên DAIŞ’ê (Eşbal Elxîlafa) ku 
çeteyên DAIŞ’ê ew weke mertalên 
mirovî bikar tanîn, QSD’ê û Hêzên 
Asayîşê bi hesasiyeteke mezin tev-
digeriyan û bi sebireke mezin li 
hember rewşê derketin. Di heman 
demê de QSD û Hêzên Asayîşê, 
biryara qedexekirina çûnûhatina 
sivîlan û rewşa awarte li bajarê 
Hesekê dan û hemû hêzên leşkerî 
ketin tevgerê.  Hêzên Hevpeymana 

Navdewletî jî tevlî pêngavê bû, 
esîmanê Hesekê û derdora wê kiri 
bin kontirola xwe û bi awayekî hes-
tiyar, mûziyên çeteyan bi firokên 
cengî bombebaran kir.

Têkiliya dagirkeriya Tirk bi 
êrişê re

Bê guman êrişa ku ji aliyê çeteyên 
DAIŞ’ê ve li ser girtîgeha Elsînaa 
pêkhat destê dewleta Tirk jî tê 
de hebû. Li gor ku QSD’ê di wê 
demê de lêkolîn û rapirsîna êrişê 
bi çeteyên êrişkar re kirin, diyar 
bû ku destê dagirkeriya Tirk di vê 
êrişê de he hebû.
Herwiha di lêkolîn û rapirsînê de 
hat diyarkirin ku beşek ji çeteyên 
êrişkar ji Serêkaniyê û Girê Sipî ber 
bi bajarê Hesekê ve hatin. Herwiha 
beşê din ji Îraqê derbasî herêmê 
bûn û êrişî  girtîgeha Elsînaa ki-
rin.Li aliyekî din jî êrişên dagir-
keriya Tirk li ser herêma Bakur û 
Rojhilatê Sûriyê  faktoreke bingehîn 
bû di warê  tevgera DAIŞ’ê de. 
Êrişên dewleta Tirk a dagirker 
yên bênavber li ser herêmê bûn 
asteng li pêşiya pêngavên ewle-
kariya QSD’ê û hêzên Ewlekariya 

Hundirîn yên dijì çeteyên DAIŞ’ê 
û şaneyên veşartî. Heta roja îro 
jî dagirkeriya Tirk êrişî herêma 
Bakur û Rojhilatê Sûriyê dike,  
ku armanca wê ya sereke ji van 
êrişan zêdekirina tevgera DAIŞ’ê 
ye û hedefgirtina gelên Sûriyê ye. 
Bi taybet girtîgiha Elsînaa ya li 
Hesekê xwedî xeteriyeke pir me-
zin e li ser ewlekariya Bakur û 
Rojhilatê Sûriyê. Di heman demê 
de hêzên navdewletî û dadgehên 
navdewletî yên cîhanî bi hezaran 
çeteyên DAIŞ’ê bê dadgehkirin li 
herêma Bakur û Rojhilatê Sûriyê 
hiştine. Li aliyekî din jî bi hezaran 
malbatên çeteyan li kampên weke 

Hol û Roj, bi tena xwe xeteriyeke 
mezin in.

Encama êrişa li ser girtîgirha 
Sînaa 

Di nava girtîgehê de çeteyên 
DAIŞ’ê 77 xebatkarên girtîgeha 
Sînaayê û endamên ewlekariyê  bi 
hovîtî hatin şehîdxistin.  Di şer û 
pevçûnên li derveyî girtîgehê de ya 
ku 7 rojan domand, 121  şervanên 
QSD’ê şehîd bûn û 4 welatî jî şehîd 
ketin. Di encama pêngava Gurê 
Gelan de 374 êrîşkar û girtiyên 
çeteyên DAIŞ’ê hatin kuştin.

20`ê Çileyê salvegera 10’an a da-
mezirandina Rêveberiya Xweseriya 
Demokratîk a Herêma Cizîrê ye. Ev 
rêveberî ya yekemîn e ku li Bakur 
û Rojhilatê Sûriyê hate avakirin. 
Bi serhildana gelan li Sûriyê ku 
Adara 2011’an hat destpêkirin, lê 
di demeke kurt de ji xeta xwe der-
ket û ket xizmeta berjewendiyên 
hêzên dagirker û faşîst de. Piştî wê 
li Rojava û bakur û rojhilatê Sûriyê 
şoreşa gelan a 19’ê Tîrmehê dest 
pê kir. Herwiha Rêveberiya Xweser 
hat damezrandin.
Rêveberiya Xweseriya Demokratîk 
li ser fikrê Neteweya Demokratîk a 
ku ji aliyê  Rêber Abdullah Ocalan 
e ve hatiye dayîn, hat damezran-
din. Ev rêveberî pergala rêxistinî 
ye, armanc dike ku civakê bighîne 
rewşekê ku bibe xwedî biryar û 
xwe bixwe bi rêve bibe. Ev per-
gal dijberî pergala desthilatdar a 
navendî ye.
Rêber Abdullah Ocalan di 
parêznameya xwe ya “Sosyolo-
jiya Azadiyê” de dibêje ku he-
ger Neteweya Demokratîk gi-
yan be, Rêveberiya Xweseriya 
Demokratîk beden e. Her wiha 
dibêje ku Rêveberiya Xweser ne 
li ser bingehê yek netewe û yek 
cografyayê ye û ne jî yek ol e. Lê 
belê li ser esasê gel û civakên cuda 
û li ser esasê demokrasiyê ye û li 
dijî zîhniyeta netewedewletê ye.
Rêber Abdullah Ocalan her wiha 
li ser Rêveberiya Xweser dibêje: 
“Di sîstema Rêveberiya Xweseriya 
Demokratîk de, ya girîng rêvebirina 
îradeya civakê ye. Rêveberiya Xwe-
ser rêbazên birêvebirina civakê ya 
derveyî çarçoveya dewletê ye. Di 
Rêveberiya Xweser de gel û civak 
kar û barên xwe derveyî xeleka 
dewletê bi rê ve dibin. Ev rêveberî 
ji navarok û felsefeya rêveberinê 
ya li gorî rêbazên Rêveberiya Xwe-
ser a plankirî ye, ji ber desthilata 
hikumê xweser li herêmê diyarker 
e ku sîstema xwe rêvebirin girêdayî 
hikumeta navendî ye û şiklekê di 
hundirê dewletê de ne di hundirê 
civakê de digire.”
Bi boneya Salvegera damezrandi-
na Rêveberiya Xweser a 10`emîn 
hevserokê Encûmana Cîbcîkar na 
Kantona Cizîrê Telet Yûnis ji Roj-
nemeya me re axivî.
Telet Yûnis salvegera dameziran-
dina Rêveberiyê li şehîdên şoreşê, 
malbatên wan û pêkhateyên Ba-
kur û Rojhilatê Sûriyeyê pîroz kir 
û wiha got: “Rêveberiya Xweser 
ji bo tevahî pêkhateyên Bakur 

û Rojhilatê Sûriyeyê bûye dest-
kefiyeke dîrokî, siyasî û civakî. 
Rêveberiya Xweser ji bo çareser-
kirina hemû pirsgirêkên Sûriye û 
tevahî herêmê çareseriyeke hilgir-
tiye. Îro em salvegera 10’emîn a 
damezirandina Rêveberiya Xwese-
riya Demokratîk a Kantona Cizîrê 
pîroz dikin. Rêveberiya Xweser ji 
bo pirojeyekî demokiratîk ji bo gu-
hertin, jiyaneke azad û demokirat, 
her wiha ji bo pirojeya çareseriyê, 
kirîza Surî bi giştî, di wextekî de 
hat ragihandin ku aloziya Sûriyeyê 
dewam dikir û  kurtir dibû. Hikume-
ta Şamê hîna însiyatîfên diyalog û 
guhertinên ji bo demokrasiyê red 
dike. Heman demê komên ku navê 
opozîsyonê li dar dixin û dibêjin 
nûnertiya şoreşê dikin xwe spartin 
derve, bi taybet xwe spartin dew-
leta Tirk. Ev kom ji dewleta Tirk 
bûne çekek û armancên wê yên 
dagirkirina herêmên Sûriyê û be-
lavkirina tevlihevî û fikrên tundraw 
pêk tînin. Her wiha Rêveberiya 
Xweser bi şoreşa gelê Rojava ya 
19`ê Tîrmehê de, di 20’ê Çileya 
2014`an de biryare şoreşê ji bo 
guhetina demokiratîk hat avakirin 
û bingiha wê ku çawa gel xwe bi 
rêxistin bike û bibe xwedî îradeyekî 
xurt.”

Modela Rêveberiya Xweser

Telet bal kişand ser êrişên ku li ser 
herêma Bakur û Rojhilatê Sûriyê 
tên pêkanîn û wiha got: “Herêmên 
me di destpêka şoreşê de rastî 
êrişan hatin kirin ku ji aliyên komên 
çetyeyan yên di bin nave Artêşa 
Azad û Cebhet Nesra ve, dixwstin 
ku herêmên me bi destek dayina 
dewleta Tirk a faşîst, dagir bikin. 
di heman demê de dixwestin ku di 
bin dagierkeriya xwe de aramê û 
ewlehî têk bibin. Rêveberiya Xwe-
ser di nava van şeret û mercan de 
hat damizranidin. Serhildana gel a 
di Adara 2011’an de bi banga azadî 
û demokrasiyê dest pê kir, veguherî 
şerê çekdarî li ser desthilatê di 
navbera rejîm û opozisyonê de. 
Her du hêzan xwe li hêzên herêmî 
û navdewletî girtin. Lê li herêmên 
Rojavayê Kurdistanê pêkhateyên 
ku bi hev re dijîn bi nêrîneke cudayî 
her du aliyan derket. Cudabûna 
nêrîna me, ji ber zîhniyeta her du 

aliyan a bidestxistina desthilatê 
bû. Nêrîna her du aliyan (Rejîm 
û kesên navê opozisyên li xwe 
dikin) ji hev cuda ne. Ji ber vê 
gelên Sûriyê ji her du aliyan bê 
hêvî bûn.”

Armanca projeyê

Telet Yûnes wiha berdewamî da 
xaxftina xwe û got, li gorî Hevpey-
mana Civakî ya Rêveberiya Xweser, 
armanc pêkanîna edalet, azadî û 
demokrasiyê li gorî rêgezên hev-
sengiya ekolojîk û wekhevî, bêyî 
cudabûna etnîk an ol an bawerî 
an jî zayendî. Her wiha armanc 
pêkanîna tevna siyasî û exlaqî 
ya civaka demokratîk e. Erka wê 
ya hevehmkirin, jiyana hevbeş 
di çarçoveyeke pirrengiyê de, 
rêzgirtina ji rêgezên mafên gelan 
re di diyarkirina çarenûsa wê de, 
mîsogerkirina mafên jin û zarokan, 
peydakirina parastina xweserî û 
parastina rewa û rêzgirtina azadiya 
ol û baweriyan e. Di vê projeyê de 
ku xwe dispêre fikira neteweya 
demokratîk. Ev proje hemwextî 
salvegera yekemîn a Şoreşa 19’ê 
Tîrmehê bi rêveberiya demkî ya 
herêmê dest pê kir.”

Netewa Demokratîk

Telet Yûnes da xuyakirin ku di 
Rêveberiya Xweser de sîstem 
dûrî netewedewlet e û wiha got: 
“Neteweyên heyî vediguherîne 
neteweyên demokratîk bi rengê 
ku hemû hev û din qebûl bikin û 
di rêvebirina rêxistinên civaka sivîl 
ên cuda de beşdar dibe, da ku 
cudabûn û rengbûnê bide û rê li 
ber hemû beşên civakê de veke ku 
beşdarî rêvebirinê bibin. Ev têgîn 
esasê her çareseriyeke demokratîk 
e. Welat ê tevahî pêkhateyan, bi 
hemû netew û mezheban e û biratî 
û yekitiyê ya dûrî hegemoniya her 
aliyekî li ser hesabê aliyekî din e 
ku înkarkirina hebûna pêkhateyên 
din roleke sereke ye xurt dike. 
Her wiha Ev tê wateya ku sîstem 
dûrî netewedewlet be û li gorî 
sîstema demokratîk be. Her wiha 
tevahî pêkhate bi rengekî qanûnî 
û demokratîk bêyî cudabûna ne-
tew, dîn û îdeolojî di bin sîwanekî 
de dijîn.”

Projeya wekhevî û 
demokrasiyê

Yûnis bal kişand ser maf, azadî û 
hêza ferd a pratîkî mîsoger dike 
bêyî ku ji civakê were dûrxistin û 

wiha got: “Rêveberiya Xweser li 
ser esasê azadî û mafan hatiye 
avakirin û bêyî kombûn û ferdan 
ne pêkan e. Rêveberiya Xweser 
xwe dispêre azadiya îdeolojîk û 
xilasiya ji îdeolojiya hegemon. 
Ji ber ku dibîne ku bêyî azadiya 
îdeolojîk zehmet e ku prosesa 
demokratîkbûnê bi ser bikeve. 
Rêveberiya Xweser girîngiyê dide 
rêgeza wijdanî û di her gaveke 
ber bi demokratîkbûnê de esas 
digire. Ji ber ku bêyî wijdan ne ku 
demokrasî pêk were, her wiha bêyî 
aktîfkirina wijdanê civakî, parastina 
civakî ne pêkan e. Da ku rola xwe 
di pêkanîna edaletê û avakirina 
civakeke exlaqî û polîtîk de bi cih 
bîne. Di Rêveberiya Xweser de 
xweparastina li hemberî pişaftin 
û keysbaziyê mafekî pîroz e ku ji 
ber modernîteya kapîtalîs derke-
tiye. Li gorî vê pêwîst e çareserî ji 
pirsgirkên xweparastinê ji tevahî 
pêkhateyên gel, ferd û civakan 
de were dîtin. Her wiha li gorî wê 
tunebûna sîstema parastinê di ci-
vakan de rê li ber koletî û qirkirinên 
etnîk vedike. Ev nêrîn bi derketina 
projeya Rêveberiya Xweser encam 
da û wekî çarçove û modeleke nû 
ye da ku gel xwe bi xwe bi rêve 
bibe û rêvebirina herêmên xwe 
bike, dûrî nakokiyên navxweyî, pa-
rastina jiyana hevbeş di navbera 
hemû pêkhateyan, bêyî cudabûna 
olî, an mezhebî, neteweyî û etnîk.”

‘Rêveberiya Xweser 
hêviya gel e’

Hevserokê Encûmana Cîbcîkar na 
Kantona Cizîrê Telet Yûnis axaftina 
xwe wiha bi dawî kir û got: ji bo 
10`e mîn salvegera damezrandi-
na Rêveberiya Xweser a Kantona 
Cizîrê, ji bo gelê ku bedel daye, 
bi fedakartiyêke gel ên mizin û bi 
xwîna şehîdan Rêveberiya Xweser 
bi keda wan hat avakirin û em li wan 
pîroz dikin. Her wiha ji bo ku em 
vê kedê bi parêzin, xwedî li xwîna 
şehîdên xwe, parastina destkeftiyên 
vî gelî, li hemberî berdewam kirina 
van siyasetên qirkirinê ku li ser 
herêmên me tên meşandin û dixwa-
zin ku pirojeya Rêveberiya Xweser 
têk bibin, êdî bi rihê îradeyekî hîn 
xurtir gel û rêveberî ku gel li der-
dora Rêverberiya xwe kom bibin 
û destkeftî bibin yek, her wiha em 
bibim bersiv ji van êrişên dewleta 
Tirk a dagirker re. Di demên pêş 
de ku Rêveberiya Xweser gavên 
hîn mizin û aktîf kirin bavêje pêş 
û bibe hêviya gel.”

6 3CIVAK Û JIYAN NÛÇE

Avêsta Menaf/Qamişlo

Navenda Nûçeyan

Reşo Mihemed/Qamşlo

‘Rêveberiya Xweser hêvî û hebûna gelan e’
Hevserokê Encûmana Cîbcîkar a Kantona Cizîrê Telet Yûnis 10`emîn salvegera damezrandina Rêveberiya 
Xweser a Kantona Cizîrê li tevahî gelên herêmê pîroz kir û got, Rêveberiya Xweser ji bo xizmeta gelên 
herêmê û pêkanîna aramiyê wê di demên pêş de  gavên mezintir biavêje û ji tevahiya êrişan re bibe bersive.

Pêngava Gurzê Gelan hêvî û planên dagirkeriya 
Tirk û DAIŞ’ê têk bir

‘Qetilkirina Feryal qirkirineke siyasiye’

Êrişa li ser girtîgiha Elsînaa ya bajarê Hesekê ku bi hezaran ji çeteyê DAIŞ’ê lê dimînin, di salvegra xwe ya duyem de ye . Armanc ji êrişa li ser 
girtîgehê ya ku di 20’ê Çileya 2022’yan de pêk hat, têkbirina aramiya  herêma Bakur û Rojhilatê Sûriyê bû. Herwiha bi berxwedaniya QSD’ê piştî 
7 rojan ji pêngava Gurzê Gelan  374 çeteyên DAIŞ’ê hatin kuştin û pêngav bi ser ket, di heman demê de 121 şervanên QSD’ê jî şehîd bûn.

Deriyên  
dojehê 
vedibin 

Hafiz Ahmet Turhalli 

Ev çend salin şerê cîhanê, yê sêyemîn 
destpêkiriye. Tişta xuya dike, kur-
buna vî şerî, dê li Rojhelata Navîn 
pêşbikeve. Bûyerên vê dawiyê, li 
Filestîn, Yemen û Îranê diqewimin, 
didin nîşandan ku derîyê dojehê dê li 
Rojhelata Navîn werin teqandin. Sed 
heyf û mixabin hemû dewlet ji bo 
vekirina van deriyên dojehê, xwe sor 
dikin û ji bo sûdê jê wergirin êrîşan 
pêş dixin.
Rewşa welatê me Kurdîstanê ji xwe 
her wek dojehê ye. Di rastiyê de Kurd 
weke gel şerê man û nemanê dikin. 
Mixabin li gor germahiya vê şerî tev-
nagerin. An jî bi kuranî vê şerê giran 
hîs nakin. Plana dagirkerên me li ser 
qirkirin û tunnekirina me pêşdikevin.
Bi taybet başûrê welatê me û 
desthelatdarên vî perçeyê, li gor 
pêşerojê amadebaşî nekirine û hêjî ev 
xeflet berdewame.
Ne bi xwe amadene, ne jî gelê me 
yê vî parçeyê amade kirine. Demekî 
dirêje tu serdestiyekê dagirkeran 
eşkere li ser wan nîne. Rexmî vêna 
pêşkeftinên berbiçav çênebun.
Zêdetir ser hebûnên maddî yên 
kesayetî û malbatî tevgeriyan. Hesabê 
gelê Kurd bi kuranî nekirin û li gor 
wê xwe rêxistin nekirin. Bi xeyalên 
derveyê heqîqetê û dur ji rastiya 
Rojhelata Navîn tevgeriyan. Xwe wek 
melîkên Qeter û Dubaî dîtin û gel 
ji bîr kirin. Gelê Başûr bû muhtacê 
Meaşekî Iraqê û ji bo debara xwe 
bike, li dinyayê belav bû. Başûr 
nekirin wek Dubaî û Qeter, lê xwe û 
malbatên xwe kirin nav dewlemendên 
dinyayê. 
Ne leşkerekî yekgirtî û modern ava 
kirin, ne aboriyekî pêşketî pêkanîn 
û ne jî sîyasetekî hevgirtî û serkeftî 
pêşxistin. Derfet û îmkanên mezin 
hemu berhewa kirin. Neha jî em 
dibînin li beramber êrîşên dagir-
keran jî tu berxwedanekî wan nîne 
û berovajî tirsê belav dikin. Ji ber 
aliyekê xwe radestî dewleta dagirker 
Tirkiyê kir, yê dîtir xwe radestî Îranê 
kir.
Neha deriyê dojehê vedibin, rexmî 
ewqas fedakarî û cangoriyan jî, 
tedbîrên me gellekî qelsin. Divê neha 
xeta bizava netewî baş were pêşxistin, 
daku bi vekirina deriyên dojehêve em 
tunne nebin. 
Divê zutirîn dem em yekitiya hêza 
Kurd ava bikin. Dev ji xeyalên ku tu 
rastiya wan bi welatê me Kurdîstanê û 
Rojhelata Navîn nîne dev jê berdin. 
Ger gel û welatê me, bivekirina 
deriyên dojehê ve bişewitin, dê ev kes 
û malbatên xwe, bi şiklekî xirab re rû 
bi rû bimînin.  Kesên xwe wek Melîk 
û Şeyxên Ereban dibînin, divê rewşa 
Qeddafî û Lîbyayê jibîr nekin. Bextê 
desthelatdarên dinyayê nîne. Ger 
mirov bixwaze bi huzur û li beramber 
dîrokê xwedan seknekî rastbe, divê 
zutirîn dem, ji xefletê şiyarbe. Bizava 
netewî li Rojava û herçar perçeyên 
Kurdîstanê rêya serkeftinê bi tecrûbe 
şanî me daye.
Divê berê her tiştî em jibo parastina 
xak û milletê xwe tev bigerin. Ger 
milletê me ser bingeha xwe parastinê 
were rêxistinkirin, dê karibe ji vê 
dojehê xwe azad bike û serkeftinên 
dîrokî bidest bîne. 
Divê Rêveberên Başûr zutirîn dem 
xwe bi stratejiya Rojava bigrin. 
Pêwiste beramber her çar dagirkeran 
em xwedî îrade bin.
Li gor rastiya demê xwe pêş bixin. 
Bi tevgera netewî ya giştîre, îttîfaqê 
bikin û stratejiyekî Kurdîstanî, ya 
leşkerî, aborî û sîyasî cîbicîh bikin. 
Tenane ev stratejî ewê karibe milletê 
me ên qehreman û egîd bigîhîjîne 
azadiyê. Deriyê dojehê vedibin, lê 
bêhna azadiyê nêziktîr dibe.

Bajarê Efrîn di 20 ê Çileya 2018 
an de bi pilaneke navnetewî û di 
serî de dagirkeriya Tirkiyê û komên 
çeteyên girêdayî wê êrîşeke ho-
vana ku tevahî zagon û pîvanên 
navnetewî û mirovî bin pê dike 
hate destpêkirin. Efrîn û gelê Efrînê 
efsaneya berxwedanê û şerê gelê 
şoreşger di 58 rojan de nivîsandin. 
Girêdayî salvegera 6 emîn ya 
êrîşên dagirkeriya Tirkiyê li Ser 
Efrînê Hevseroka Meclîsa Gelan 
a Demokratîk a Kantona Efrîn û 
Şehbayê Mûşîre Mele Reşîd ber-
siva pirsên rojnameya me dan. 
Naveroka hevpeyvînê jî wiha ye.

1-Destpêka êrişan li ser 
herêma Efrînê hûn çawa 

dinirxînin?

Mûşîre di destpêka axaftina xwe 
de got: Di salvegera 6 emîn a 
dagirkirina Efrînê de, em tavahî 
cangorî û şervanên ku canê xwe ji 
bo Efrînê feda kirine bi minetdarî 
û rêzdarî bi bîr tînin. Di Şexsê 
Rêber APO de her tim Faşîzma 
Tirkiyê û hêzên kompiloger siyase-
ta qirkirinê li ser tavahî gelê Kurd 
dane meşandin. Rastiya vê yekê jî 
her tim Rêber APO ji me re gelek 
caran tanî ser ziman. 
Ji ber vê yekê mirov dikare bibêje 
ku biryara êrişên li ser herêma 

Efrînê di encama erêkirina hêzên 
navnetewî de hatiye girtin û 
destpêkirin. Ev yek jî di hovîtiya 
ku dagirkeriya Tirkiyê pê êrîş kir 
bi rengekî pir işkere derket holê. 
Li hember herêmeke ji aliyê 
erdîngarî ve ewqas biçûk, hemû 
alav, çek û teknîkên wêranker bi 
bêdengiyeke navnetewî dagirki-
rina bajarê Efrînê çêbû. Her wiha 
ev êrîş encama lihevkirinên ku di 
Asîtana de hatibûn erêkirin bû. 
Ji ber herêma Efrînê bi şêweyê 
rêveberiya xweser a demukratîk û 
bi fikir û remanê Rêber Abdullah 
Ocalan û li ser bingeha Netewa 
Demokratîk gel xwe bi xwe bi rêve 
dibir.

2-Faşîzma Tirkiyê çima bi 
taybet xwest herêma Efrînê 

dagir bike?

Efrîn ji destpêka şoreşa Sûriyê de 
ji beriya hemû herêmên Sûriyê bi 
hilbijartina xeta sêyemîn xwe bi 
rêxistin kir, rûxmî ku ji aliyê erdîngarî 
ve dorpêçkirî bû û ji herêmên din 
yên Rojavayê Kurdistanê qutbû, 
lê belê azadî û aramiya xwe pa-
rast. Herwiha li Efrînê hevgirtina 
gelan û bingehê sistema nete-
wa demokratîk hatibû avakirin. 
Bîrdoziya Rêber APO di hemû sazî 
û dezgehan de hatibû rûniştandin. 
Bi taybet jinê bi awayekî yekser 
xwe bi rêxistin kir û pêşengtî di 

civakê de kir. Efrîn bi serê xwe 
karî hêza xwe ya leşkerî ava bike, 
her wiha di aliyê xizmetguzarî û 
jiyanî de rêxistineke bi rêk û pêk 
dabû avakirin. Ji bilî van sede-
man Efrîn ji bo dagirkeriya Tirkiyê 
cihekî stratejîk e ku dikeve ser 
sînorê Bakurê Kurdistanê. Ji bona 
ku Osmaniyên kevin li ser xaka 
Rojhilata Navîn ku ji nû ve serwe-
riya împaratoriya osmaniyan bixe 
meriyetê, Efrîn deriyê pêkanîna 
van pilanan bû. Di heman demê de 
dagirkeriya Tikriyê xwest ku komên 
çete bi destê Kurdan bide kuştin. 
Herwiha armanca bingehî ew bû 
ku pirojeya Netewa Demokratîk 
were hilweşandin û di aliyê stratejîk 
de pilanên qirkirina gelê Kurd a 
hişmendî û çandî  pêk bînin.

3-Di vê pilana Navnetewî ya 
dagirkirina Efrînê de Bi taybet 

Rûsiya roleke çawa list?

Rosiya di dîrokê de tu carî dostanî 
bi Kurdan re nekiriye. Mehabad 
mînaka herî ber bi çav bû. Rosiya di 
êrîşên li ser Efrînê de rolekî gelek 
xirab list û destekeke ber bi çav 
da dewleta Tirk a faşîst. Rosiya 
dema îro gotinekê dike, bê guman 
wê sibê bê guhartin. Çima Rosiya 
naxwaze hebûna Kurdan qebûl 
bike. Ji ber pirojeya gelê Kurd a 
xweseriya demokartîk li pêşiya 
pilan û berjewendiyên wê yên di 

Sûriyê de astengin. Her wiha di 
destê Rosiya de tenê Sûriye maye 
ku hebûn û serweriya xwe bike. 
Ji ber wê jî di asta herî jor de bi 
dagirkeriya Tirkiyê re bû alîkar.
 

4-Di êrişên li ser bajarê 
Efrînê de hemû sûcên şer û 
dijmirovî li ber çavê cîhanê 

hatin kirin. 

Bê guman, dema êrîş bi vê hovîtiyê 
hatin meşandin, li hemberî van 
êrişan tevahî gelê Efrînê cihê xwe 
li cem YPG û YPJ’ê û di çeperên 
şer û berxwedaniyê de girtin. Ji 
aliyê rêveberiya Xweser a Efrînê ve 
dema ku seferberî hate îlankirin, 
gelê Efrînê tevahî û ji bona pa-
rastina xwe û axa xwe cihê xwe 
di eniya pêşde girtin. Bi bawerî, 
coş û kelecaneke mezin gel tevlî 
seferberiyê bû. Weke rêveberiya 
herêmê dema ku em tevlî mertalên 
zindî û pêngavê bûn, coş û kele-
cana ku em li ser biyan digrtin, 
me ew ji gel digirt. Li şûna ku berê 
xwe bidin koçberiyê, gel cihê xwe 
di çeperên şer de digrt. Bê guman 
divê em tevlîbûna gelên Bakur û 
Rojhilatê Sûriyê û kesên interna-
sonal ji şerê Efrînê re ji bîr nekin. 
Bi hezaran gelên herêmê berê 
xwe dan Efrînê û bûn mertalên 
zindî li hember dijmin û ev yek 
bû nîşaneya hevgirtina gelan. 
Hemû hewildanên me ew bû ku 

em nehêlin Efrîn bikeve destê dij-
min û bi vîn û baweriyeke mezin 
em bi gelê xwe re bûn yek. 

5-Di berxwedana Efrînê de bi 
taybet jinê roleke çawa lîst?

Belê, di roja 2mîn ji ragihandina 
seferberiyê, hemû tevgerên jinan 
û jinên ku cihê xwe di Rêveberiya 
Xweser de digrin ji beriya her kesî 
cihê xwe di çeperên şer de girtin. 
Di vî şerî de jinê xwe bi hêza xwe 
rêxistin kir û derbasî qada şer û 
civakê bû. Di asta leşkerî de jina 
tekoşer pêşengtiya şer kir. Di nava 
civakê de dayîkên me yên temen 
mezin bi çêkirina xwarinê destek 
û hêz da şervanên azadiyê. Tavahî 
tevger û saziyên xweser ketin nava 
tevgerê û rêbertî ji şerê berxwe-
dana serdemê re kirin. Çawa ku 
bi Arînan ala azadiyê û serkeftinê 
di Kobanê de hat rakirin. Avêsta 
Xabûr bi çalakiya xwe di Efrînê 
de dîroka têkoşîn û berxwedaniya 
jina Kurd ji nû ve nivîsand. Jinan 
bi yekîtiya xwe li hember hovîtiya 
dijmin mohra xwe li dîrokê xistin.

Na, me ev serenivîs bi şaşitî 
daneîna! 
Erê, îro jî rojeke nû ye. Armanca 
me wekî xwendevan jî fêm bi-
kin 12’ê vê mehê bû. Li gorî ku 
çavkaniyên gerîla herî dawî piştrast 
kir, Gerîlayên Azadiyê di ber bi 
êvara vê rojê li herêmên Parastînê 
yên Medyayê bi ser artêşa dagirker 
de digirin. Hûrguliyên bûyerê her 
kes ti nemaye ji ber bike. 
Bûyer bi vî aliyê xwe asayî xuye 
dike. Piştî 15’ê Tebaxa 1984’an, di 
bin rênîşandana fermadarê mezin 
Mehsûm Kormaz de heya bi vê 
kêliyê jî, dagirkerên li ser singa 
Kurdistanê xwe bi cih kirine ji gerîla 
derbên mirinê digirin. Egîd, di wê 
roja destpêkê de ji aliyê fîzîkî ve 
pêşengî dikir, lê îro bipêşengiya 
xwe ya manewî serkêşiya hemû 
derbên gerîla li dijmin dide, dike. 
Dibe ku ji roja destpêkê ve bi deh 
hezaran çalakî hatibe li darxistin. 
Bi deh hezaran gerîla û welatparêz 
şehîd ketibin. Her dilopa xwîna 

ku hatiye rijandin, her kêliya ku 
di ber kedê re hatiye serfkirin bê 
guman hêja û bi qîmet e. Arman-
ca me ne ew e, em çalakiyeke 
girîngtir bibînin û ya din jî kêm… 
jixwe ev, ne  karê ti kesî ye û ne 
jî maneyeke vê heye.  
Tenê tiştê em dixwazin bêjin ew 
e, her ku modernîte kapîtalîst za-
nist û teknolojî xiste xizmeta şerê 
dagirkeriyê, aliyê mirov tê de ye 
kêm kir û teknolojî xiste dewreyê. Ji 
ber wê yekê niha eger hêza dijmin 
deh be, neh ji vê teknîk e û yek jî 
dibe ku bi mirov (!) eleqadar be. 
Di encamê de gerîlayên azadiyê 
bêhtirîna xwe li dijî teknolojyê şer 
dikin. 
Teknîk û teknolojiya dijmin çi ye; 
keşf e, balafirên bi her şiklî ne, 
radar, termal e, çekên cur bi cur in, 
teleskop in, durbînên herî pêşketî 
ne, ha! divê mirov xiyaneta PDK’ê 
jî ji bîr neke; ji ber ku tu aliyê wê 
yê têkildar bi mirov re tine. Wekî 
ku fermandarê nemir ê Çiyayê 
Dêrsimê jî ji bo gerîla digot;”em, 
gerîlayên serdema fezayê ne/Ne 

Spartakus wekî şer kir, ne Mao 
wekî me meşiya”. Belkî jî şerê 
gerîla yê niha dimeşe, herî baş 
Atakan Mahir, dewrêşê Mûnzûran 
bi vî şiklî aniye ziman. Gerîlayên vê 
serdemê li hemberê van şer dike. 
Çima wisa ye? ji ber ku li hemberê 
dagirkeria Tirk, gerîlayên Kurd şer 
dikin. Hemû welatên NATO çekên 
xwe yên kîmyawî, çekên bombeyên 
atomê, keşf û teknolojiya fezayê 
ku pê diçin li ser Merîx û Marsê 
didin van dagirkeran. Mînak, ev 
keşf dikare çend kîlometreyan 
jor ve rûyê însanekî/ê nas bike 
yan jî bi germahiya xwîna wî/ê bi 
hese. Dîmenê wê/î bikêşîne. Yan 
jî bombeyeke taktîk atomî dema 
diteqe, bi qasî ku cihekî bi de-
han kîlometre dûr bihêjîne li ser 
bandorê dike.
Gerîla û gel li hemberî vî dijminî 
çawa şer dike û li ber xwe dide; bi 
îrade, bi bawerî bi sebr, bi zanista 
Apoçî… 
Gerîla û gelê Kurd ev hêza xwe 
ragirtinê çawa peyda kir; bi zanista 
Rêber Apo!

Rêber Apo hê ji roja destpêkê 
ve got: “Teknîka herî mezin, mi-
rov bi xwe ye”.Lê di sed sala 21. 
De ev asta dahurandinê gihand 
paradîgmayeke civaka demokratîk.
Vaye gerîla xwe bi vê bîrdoziyê 
amade kir. Di dîroka 12. 01. 2024’an 
de li Zapê, li Girê Amediyê bi ser 
hêza dagirkerên Tirk de girt. Ew 
tarûmar kir, pergal lê şikênand. 
Bi dehan ji wan bê bandor bûn, 
çendîn tiştên wan ketin destê 
gerîla.
Tiştê ku me dixwest balê bikişînin li 
ser, va ev bi xwe ye. Xwendevanên 
bi giştî encamên (1984-2024) 
çalakiyên gerîla şopandine, dizanin 
ku ji aliyê encama wendahiyên 
dijmin ve çalekiyên bi caran xurtir 
berê hatine li darxistin. Pirsgirêk 
ne tenê ev e; Kurd ji dîroka xwe 
ya qedîm ve ne li hember Deha-
qan, ne li hizura paşeyên Osmanî 
û ne li hember Jon Tirkan serî 
daneînaye, bi lehengî şer kiriye. 
–Lê belê Beko, yê hemdem PDK’ê, 
her hebûne ew mijareke cuda ye- 
Mînak, Kawayê Hesinkar ê efsanewî 

li hemberê Dehaqê zalim şer dike. 
Li gorî çîrokê, li ser milê Dehaq 
du seriyê maran peyda dibin. Her 
timî Dehaq van bi mejiyê zarokên 
Kurdan xwedî dike. Kawa vî Dehaqî 
û marên wî dikuje… li gorî efsaneyê 
wisa ye… lê yê me, yê gelê Kurd 
niha di vê serdemê de ma wisa ye? 
Niha ezmanê Kurdistanê ji hezar 
curê balafir, kişf bigire, li erdê hezar 
rêxistin û xiyanetkar û çi û çi… 
bi dehan dewletên Nato, teknîk 
û teknolojî, kîmyawî û jehr, hemû 
li hemberê gerîla û gelê Kurd e. 
Ev çalakiya dawî li Zapê jî di van 
mercan de pêk hat. Temam, di 
destê dijmin de her tişt heye lê 
bes mirov, bawerî, îrade, wîjdan... 
Di kesayetiya dagirkeriya Tirk de 
cewhera mirovahiyê tine bûye. 
Gerî layên Zapê  jî temsî la 
mirovahiyê kirin û dikin jî...
Gerîlayên azadiyê, ev çalakiya 
serdemekê dide destpêkirin li ser 
navê Helmet Dêralûkî li dar xisti-
ne. Bila ruhê te şad be, Helmetê 
Dêralûkî…

Vîndar Roj/ Şehba

Volqan Elî

‘Efrîn kelha berxwedanê ye’

Roja nû pîroz be!

Di 20’ê Çileya 2018’an de fermana dagirkirina bajarê Efrînê ji aliyê  dewleta Tirk a qirker û faşîst ve bi pîlaneke navnetewî dest pê kir. 
Li hemberî êrişên qirkirin û faşîzmê gelê Efrînê 58 rojan li hemberî hovîtî û barbariya dagirkeriya Tirk li ber xwe da û di 6’mîn salvegera 
destpêka êrişên dagirkirina Efrînê de jî, gelê Efrînê bi biryare ku tekoşîna xwe berdewam bike heyanî ku Efrîn were rizgarkirin.

6 salên berxwedana gelê Efrînê li hemberî 
dagirkerî û qirkirinê 

 Ji 18’ê Adara 2018’an heta roja îro binpêkirinên dijmirovî yên dewleta Tirk li ser Efrînê berdewam in. Li gorî Desteya Mafê Mirovan a Efrînê 
ji  destpêka dagirkirinê heta dawiya sala 2023’an, 706 sivîl hatine kuştin, ji wan jî 111 jin û 13 zarok bûn. Herwiha bêtirî 300 hezar şîniyên 
Efrînê koçber bû û zêdeyî 500 hezar darzeytûn û hwd hatin birîn. Herwiha guhertina demografîk bê ser û ber tê meşandin.

Destpêka êrîşên li ser Efrînê

Di destpêka êrişan de dewleta Tirk 
a dagirker bi riya çeteyên girêdayî 
wê mîna Cephet Elnusra, DAIŞ’ê 
û hwd… weke alav li dijî gelên 
Sûriyê bikar danîn. Bi destpêkirina 
alûziya Sûriyê re  dagirkeriya Tirk 
bi tena serê xwe derbasî  herêmê 
nebû. Ji ber wê yekê çawa ku piştî 
2018’an, lewazbûn û têkçûna 
çeteyên DAIŞ’ê pêkhat wê demê 
dagirkeriya Tirk hewcadarî pê dît 
ku bi xwe destwerdanê li ser xaka 
Sûriyê bi giştî û Bakur û Rojhilatê 
Sûriyê bi taybet bike. 18’ê Çileya 
2018’an de bi êrîşên dagirkeriya 
Tirkiyeyê û komên çekdar ku di 
bin navê Artêşa Azad a Sûriyê 
de komkirine êrişên ji bona da-
girkiriya Efrînê hatin dest pê ki-
rin. Pêvajoya êrîşên li ser Kantona 
Efrînê bi êrîşên bejehî û yên hewayî 
ji aliyê dagirkeriya Tirkiyeyê ve 
hatin destpêkirin û piştî berxwe-
dana 58 rojan bi darê zorê gelê 
Efrînê ji cih û warê xwe hate der-
xistin û Efrîn ji milê dewleta Tirk a 
faşîst û qirker ve hate dagirkirin. 
Pêvajoya êrîşên li ser Efrînê, piştî 
vekişîna hêzên Rûsyayê ji Efrînê 
û di encama lihevkirineke di nav 
Rûsya û dagirkeriya Tirkiyeyê de 
pêk hat.
Dagirkirina dewleta Tirk a qirker 
ji axa Efrînê re ne bi tena serê 
xwe pêkhat û bi çavgirtina DYE û 
alîkariya Rûsya û çeteyên girêdayî 
hêza ku qaşo navê Rikberiya Sûriyê 
li xwe dikin pêkhat. Dagirkirina ku 
bi alîkariya Rûsya û li ser hesabê 
xwîna şîniyên resen pêkhat, ji da-
girkiya Tirk re mîna diyariyeke 
mezin bû. Êrişên dagikeriya Tirk 
bi 72 firokên leşkerî yên F16 û 
tang û çekên pêşketî bi awayekî 
hovane li ser Efrînê destpê kir. Hîn 
di rojên destpêkê yên êrîşê de, 
dagirkeriya Tirk komkujî di derheqê 
gelê Efrînê de pêk anîn û hemû 
saziyên xizmetguzarî yên ku gel 
dabîn dikir, hedef girtin.   

Bi dirêjahiya 6 salan re 
pêkanîna sûcên şer 

Êrîş û kiryarên xirab yên dewleta 
Tirk û çeteyên wê li ser Efrînê ji roja 
destpêkê heta îro bênavber dido-
min. Dagirkeriya Tirk di derheqê 
şîniyên resen de komkujî, kiryarên 
herî tund û xirab pêk anîn. Herwi-
ha dagirkeriya Tirk û çeteyên wê 
li pêşiya çavên cîhanê qirkirina 
gelê Efrînê pêktîne û cîhan tev li 
hemberî vê yekê bêdeng e. Li gor 
Desteya  Mafê Mirovan  a Efrînê ji 
18’ê Adara 2018’an heta dawiya 
sala 2023’an, li Efrînê 706 sivîl 
hatin kuştin, ji wan jî 111 jin û 13 

zarok bûn. Di heman demê de 
jî nêzî hezar kesên sivîl birîndar 
bûn.  6 rewşên xwekuştinê û gelek 
destdirêjiya cinsî li ser jinan ji aliyê 
dagirkeriya Tirk û çeteyan wê ve 
pêkhatin. Herwiha 10 hezar kes jî 
hatin revandin û piraniya wan jin 
û zarok bûn û piraniya wan xistin 
zindanên veşartî de. Li Efrînê gelek 
zindanên veşartî û eşkere hene, 
yên ku agahî li ser wan tê zanîn 
24 zindan in. Ev zindan jî bi giştî 
girêdayî istixbarata Tirk û dadwe-
riya wê ne  û bi hezaran şîniyên 
Efînê di wan de têne îşkencekirin. 
Ji van zindanên herî ku îşkenceya 
xirab tê kirin jî Zindana Mehete ye, 
Zindana Miwaselata (Emnyet Ceb-
he Elşamiye), Zindana Dibistana 
Elkerama ya ku kevintirîn zindan 
e û beşê jinan jî digre nava xwe 
û hwd.  
 

 Şerê li dijî xweza û çanda 
Efrînê

Dagirkeriya Tirk û çeteyên wê 
ne tenê şer li ser mirovan dan 
meşandin, lê belê şer bi awayekî 
hovane li ser xwezaya Efrînê jî dan 
meşandin. Li Efrînê, ne mirov û ne 
xweza jî ji kiryarên dewleta Tirk 
a dagirker xelasbûn. Di encama 
van kiryarên dijxwezayî de li gorî 
Desteya Mafê Mirovan a Efrînê 
wiha ne: Nêzî 500 hezar darên 
bi berhem weke zeytûn û fêkî û 
hwd hatin birîn û şewtandin. Di 
heman demê de 31 hezar hektar 
zeviyên çandiniyê hatin şewitan-
din. Dagirkeriya Tirk li Efrînê çand 
û dîroka gelê kurd kir armanc û 
gelek deverên kevnar û şûnwarên 
dîrokî ruxand û gelek ji wan talan 
kirin. Dagirkeriya Tirk 95 şûnwar 
talan kirin, ji wan 50 gir û 15 mezar 
jî rûxandin. Cihên navdar yên ku 
hatin ruxanidin jî weke Kela Nebî 
Horî, Ên Dara, Şikefta Duderî, Gora 
Marmaron û hwd… bûn. Di heman 
demê de ziman, çand, kelepor û 
perwerdeya kurdî hate qedexe-
kirin. Li şûna wê jî çand û zimanê 
tirkî li ser kurdên Efrînê ji aliyê 
dagirkeriya Tirk ve hat ferizkirin.  

Koçkirina şêneyên resen  

Bi destpêkirina êrîşên dagirke-
riya Tirkiyê re, zêdeyî 300 hezar 
şêneyên Efrînê koçberî kantona 
Şehbayê, Heleb û hwd bûn. Piştî 
dagirkirina Efrînê Rêveberiya Xwe-
ser li gel kampekê 4 kampên din 
ji bo koçberan amade kirin. Êdî 
5 kamp ketin xizmeta koçberên 
Efrînê û di kampa bi navê Ser-
dem, Berxwedan, Veger, Efrîn û 
Şehbayê de bi cih bûn. Di roja 
îro de hejmara malbatên li van 
kampan dimînin derdora 2 hezar 
malbat in. Bi dirêjahiya 6 salên 
dagirkirina Efrînê re rojane kesên 
ku di van kampan de dimînin, rastî 
êrîş, kuştin, dorpêçkirin û kiryarên 
dijmirovî  ji aliyê dagirkeriya Tirk û 
hikumeta Şamê ve rûbirû tên. Di 
heman demê de di şertûmercên 
dijwar de dijîn. Nexasim ku ger-
mahiya havînê ya dijwar û ser-
maya zivistanê bi tena xwe ji bo 
koçberan astengiyeke mezin e.

Li Efrînê guhertina 
demografîk

Di 18’ê Adara 2018’an de Efrîn û 
gundewarên wê ketin bin destê 
dagirkeriya Tirk. Dagirkirina Efrînê 
ne bi awayekî hêsan bû, lê belê 
piştî berxwedaniyeke mezin bû. 
Ev berxwedanî 58 rojan berde-
wam kir û bi navê berxwedana 
Serdemê hate nasîn. Piştî dagirkiri-
na Efrînê, êdî li ser gelê wê guher-
tina demografîk hate meşandin. Li 
gor Desteya Mafê Mirovan a Efrînê, 
heta niha zêdeyî 7 hezar mal û 10 
hezar firoşgehên bazirganiyê yên 
şîniyên Efrînê bi darê zorê hatin 
standin. Heriwiha 16 wargehên 
mîtingeriyê ji aliyê dewleta Tirk 
a dagirker, rêxistin û komeleyên 
cîhanî ve heyanî niha hatine avaki-
rin. Weke wargeha mîtingeriyê ya 
bi navê Qerye Elqeteriye, Ecnadîn 
Filestîn, Besme û hwd… Komele 
û rêxistinên ku piştgirya siyaseta 
guhertina demografîk dikin zêdeyî 
12’an ne, weke Komelya Şam a 

Xêrxwaziyê, Saziya Nameya Ex-
wanan, Rêxistina Sûriya Yardim 
û hwd… Herwiha di roja îro de 
rêjeya şêneyê ku li Efrînê dimînin 
25 ji 100 ye.

Berxwedna gelê Efrînê ya 
jiyanê li Şehbayê

Gelê Efrînê ku li dijî dewleta Tirk a 
dagirker û çeteyên wê 58 rojan li 
ber xwe da û gelek bedelên giran 
dan û bi darê zorê ji cih û warê 
xwe derket û li herêma Şehba bi 
cih bû. Gelê Efrînê ku ji 16’ê Ada-
ra 2018’an ve li qada Şehbayê 
ye, berxwedaniya xwe didomîne 
û wê heyanî rizgarkirina Efrînê li 
ser piya be. 
Berxwedana gelê Efrînê di çarço-
veya pêngava 2mîn a berxweda-
na Serdemê li herêma Şehbayê 
nameyekê dide cîhanê ku wê 
berxwedana xwe li nêzî warê 
xwe dewam bike heta ku Efrînê 
rizgar bikin.

Qonaxa duyan a berxwedana 
serdemê

Bi sed hezaran kesên ji Efrînê ji 
ber êrîşên dagirker ên dewleta 
Tirk mal û milkê xwe berdan û ji 
bi darê zorê koçî qadên Şehba 
û Şêrawa bûn. Ji ber ku Şehba 
beriya niha jî qada şer bû, piraniya 
avaniyan hatibûn wêrankirin. Ji ber 
vê yekê û ji neçarî gel di bin çadir 
û malên wêrankiriî de xwe bi cih 
kirin. Gelê Efrînê li gel hemû êrîşên 
dagirkeriya Tirk û şerê qirkirinê  
berxwedana xwe ji bona jiyanê û 
vegera Efrînê wê berdewambike. 
Bi alîkariya Rêveberiya Xweser 
a Bakur-Rojhilatê Sûriyê û gel û 
ya gelê Kurd ê li çar parçeyên 
Kurdistanê û li Ewropayê Efrînî yên 
ku koçî qadên Şehba û Şêrawa 
kirin bi lez û bez rêxistiniya xwe 
kirin.
Rêveberiya Xweser a Efrînê û 
Kantona Şehbayê bi rengekî lez 
û bez ketin nava tevgerê û hemû 
derfetên xwe seferber kirin. Di 
demeke kurt de kamp hatin danîn 
û piraniya Efrîniyan li kampan hatin 
bicihkirin.

Êrîş û dorpêça li ser Şehbayê

Dewleta Tirk a dagirker êrîşên 
xwe yên li ser welatiyên Efrînê 
yên li Şehbayê bi cih bûne bê 
navber didomîne û rojane mal, 
zevî, gundewarên herêmê top-
baran dike.
Rejîma Sûriye jî li ser welatiyên 
Efrînê yên li Şehbayê dorpêçeke 
giran dide meşandin û derbasbûna 
sûtemenî, derman û hemû 

kelûpelên jiyanî asteng dike û 
ger ku derbasbibe jî bi behayekî 
mezin paceyan lê dibre.
Siyaseta ku hikumeta şamê li ser 
welatiyên Efrînê dide meşandin ji 
mirovan re wer xuya dibe weke 
ku welatiyên li Şehbayê dimînin 
sankî ne hemwelatiyên Sûriye ne. 
Herwiha bi sed hezaran Efrînî 
ji ber dagirkeriya dewleta Tirk 
li ser axa xwe bûne penaber. Ji 
aliyekî ve dewleta Tirk û çeteyên 
girêdayî wê êrîş dikin û ji aliyê din 
ve jî rejîma Sûriyeyê dorpêçeke 
girankirî li ser gelê Şehbayê dide 
meşandin û di encama dorpêçê 
de gelek welatiyan jiyane xwe ji 
destdane û heyanî îro jî ev dorpêç 
bê navber didome.
Lê di rastiyê de her kes dizane 
yê herî zêde yekîtiya xaka Sûriyê 
li hemberî êrişên hêzên dagirker 
parast û ji bona vê yekê her roj 
şehîdan dide ev gel e.  

Soza tolhildan û serkeftinê

Ciwanên Efrînê yên sozdabûn ku 
Efrînê azad bikin, li ser soza xwe 
man û dev ji tekoşîn û berxwedanê 
bernedan û ji bo ku Efrînê azad 
bikin gelek bedelên giranbuha dan 
û heyanî îro jî didin. Ciwanên Efrînê 
pêşî bi navê Odeya Çalakiyê ya Xe-
zeba Zeytûnê rêxistiniya xwe ava 
kirin, nexasim li dijî dagirkeriyê ku 
komujiyên sivîl dikin û polîtîkayên 
sîxûriyê dikin çalakiyên bi bandor 
kirin. Piştre 21’ê Kanûna 2018’an 
Hêzên Rizgariya Efrînê (HRE) hate 
ava kirin, rêxistiniya xwe kirin û li 
dijî dagirkeriyê tevgeriyan. Li na-
venda Efrînê û gundên wê HRE’yê 
berxwedaneke mezin da meşan-
din û gelek çalakiyên bi bandor 
li Efrînê dane meşandin.
Gelê Efrînê 20’ê Çileya sala 
2018’an bi navê “Berxwedana 
Serdemê” 58 rojan li dijî topbaran 
û êrîşên dewleta Tirk ên bejahî û 
hewayî heta 18’ê Adara heman 
salê li ber xwe dan. 
Bi dirêjiya 6 salan ji dagirkirina 
bajarê Efrînê, dewleta Tirk a da-
girker hemû sûcên dijmirovî ji 
kuştin, revandin, işkencekirin û 
talankirinê li dijî gelê Efrînê pêk 
tîne. Gelê Efrînê ji aliyekî ve bi 
şertên dijwar dijî û ji aliyekî din ve 
jî li dijî êrîşên dewleta Tirk di nava 
çalakî û berxwedanê de ye. Li dijî 
dagirkeriyê û dorpêça hikumeta 
Şamê gelê Efrînê bi dirêjiya 6 sa-
lan her tim di nava berxwedaniyê 
de ye û li ser piya ye. Gelê Efrînê 
girêdayî axa xwe ye û rojane ji 
bona rizgarkirina Efrînê bedelên 
giranbuha dide û wê heyanî riz-
garkirina Efrînê jî berxwedan û 
tekoşîn wê her berdewamb e.

